
LÊWI

Ranenh da ramènh bùh…
1 Chuaq Jêhowa oe enh dalam ka traiq taglàm

creo doe ka Môise rameh:
2Drah anoe ka mangai Isorali qmang kô: Tàng

jò leq taqne pì i cabô dèch ramènh ka Chuaq
Jêhowa aih ep dèch ngè pì ma aban, yac ka bo,
yac ka trìu.

3 Tàng ramènh da haq aih la ramènh bùh xi ƀo,
aih ep yŏc ƀo calô ùh ka xìt habau, dèch ajang
qmang traiq taglàm, enh ngèa Chuaq Jêhowa,
đòeq Haq jah lem manoh dì yŏc.

4Mangai aih ep roh deh tì tagàu kon ramènh
aih, aih èh haq hi jah dì yŏc thai, đòeq jah baxon
yiniq lui da mangai aih.

5Khoe aih, haq jêh kon ƀo aih enh ngèa Chuaq
Jêhowa, èh ƀài kon da Arôn, aih la ƀài pajàu, hi
tadreo dèch mahim, rai pùc dudan ka prang
tadreo ajang nòe traiq taglàm.

6 Tìa aih, wì lôq akia kon ramènh aih, rai xah
loh tang haqnech jam.

7 Ƀài kon calô da pajàu Arôn hi patep ùnh
tanòe prang tadreo khoe aih chàt ra-ùnh enh
qnhèq ka ùnh aih.

8 èh ƀài kon calô Arôn, aih ƀài pajàu hi tah ƀài
haqnech jam aih, xam gàu xam bòq enh qnhèq
ka ra-ùnh khoe bùh ta prang tadreo.

9Mangai aih hi yŏc diac qnheo ƀài cliac clèm
xam jo, èh pajàu aràng dìq dŏng bùh tanòe prang

tadreo, aih raq ramènh bùh, aih la mòeq ramènh
tadreo dèch xi ùnh, i kan xua thùm ka Chuaq
Jêhowa

10 Tàng joq ramènh da haq aih la ramènh bùh
xi ngè aban qyoh, yac ka trìu yac ka bubi, aih ep
yŏc mòeq toq ma calô ùh hìaq i xìt habau,

11 jêh ngè aih enh ƀè qngeo da prang tadreo,
enh ngèa ka Chuaq Jêhowa; èh ƀài kon calô da
Arôn, aih la ƀài pajàu, hi pùc mahim dudan enh
crŏng prang tadreo;

12 Xah jam aih loh tang haqnech, gàu xam bòq
đòeq crài, mangai pajàu yŏc ƀài ngè aih tah enh
qnhèq ka ra-ùnh ma khoe bùh ùnh enh qnhèq ka
prang tadreo.

13Mangai aih hi yŏc diac qnheo pù cliac clèm
xam jo, khoe èh mangai pajàu bùh dŏng rìm
yiniq ma oe crŏng prang tadreo, aih raq ramènh
bùh, ramènh tadreo dèch xi ùnh i kan xua thùm
ka Chuaq Jêhowa.

14 Tàng ramènh da haq dèch ka Chuaq Jêhowa
aih la ramènh bùh xi chìm, aih ep yŏc trùh braih
tàng ùh trù kon.

15Mangai pajàu aràng ajang nòe prang tadreo,
wech catech ka gàu, khoe èh bùh taprang tadreo,
hanhot ma dìq ka mahim haq pùc dudan ka
prang tadreo.

16Mangai aih hi doeh padìu rai lôih xàc, èh
khwênh haten ka prang tadreo, oe enh ƀè mahì
clìh, aih la nòe ùc blo;

17 khoe èh hit ajang baiq toq panan, mahaq ùh
jah catech hloe, khoe èh mangai pajàu aràng bùh
tanòe prang tadreo, nòe khoe baxù đòeq ra-ùnh;

aih la ramènh bùh, ramènh tadreo dèch xi ùnh i
kan xua thùm ka Chuaq Jêhowa.

2
Ramènh xep

1 Jò cabô tadreo dèch ka Chuaq Jêhowa mòeq
ramènh xep, ramènh da mangai aih ep broq xi
dàc habuàt i dàu, rai tah gahnàu enh qnhèq.

2Mangai aih hi aràng trùh ka ƀài kon calô da
Arôn, aih la ƀài pajàu, pajàu aih hi yŏc moeq
cadop dàc habuàt i dàu xam dìq dŏng gahnàu,
aràng lam bùh broq kan bahmàng enh qnhèq ka
prang tadreo; aih la ramènh tadreo dèch xi ùnh, i
kan xua thùm ka Chuaq Jêhowa.

3 Phàn ma oe i enh ramènh bùih aih èh jah da
Arôn xam wì kon da haq; aih la ngè dìq jaq
hadròeh oe taqne ƀài ramènh dèch xi ùnh am ka
Chuaq Jêhowa.

4 Jò pì dèch ramènh xep ùh wàt blo ma bùh ta
tanùh, aih ep yŏc dàc habuàt lem broq ƀênh
habàu tabat jràu xi dàu ôliu, tàng ùh meh ƀênh
ratang ùh wàt blo, i xùt dàu.

5 Tàng ramènh xep da pì jah phiang xi giaq, aih
ep broq xi dàc habuàt lem jràu xi dàu, ùhwàt blo.

6 goh loh tang haqnech rai ùc dàu enh qnhèq.
Aih raq ramènh xep.

7 Tàng joq ramènh xep da pì jah adrênh xi
griang kàn, aih ep broq xi dàc habuàt lem i jràu
toq ƀiaq dàu ôliu

8 Ramènh xep ma khoe jah padon tiaq qmang
kô, pì hi aràng dèch ka Chuaq Jêhowa, jao am ka
pajàu, èh haq hi qnàng trùh ajang prang tadreo.

9Mangai pajàu hi yŏc phàn ma ep tadreo dèch
đòeq broq kan bahmàng, bùh baxù taprang
tadreo; aih la ramènh dèch xi ùnh i kan xua thùm
ka Chuaq Jêhowa.

10 Phàn le q ta ramènh xep ma oe i aih èh hi
jah Arôn xam wì kon calô haq; aih la ngè dìq jaq
hadròeh ta ƀài ramènh dèch xi ùnh am ka Chuaq
Jêhowa

11Waq toq ramènh xep pì tadreo dèch am ka
Chuaq Jêhowa, aih paq dèch pajùm xam blo,
majah qmang aih pì apaq yŏc blo qnì diac xùt
qnì đòeq bùh pajùm ti ramènh leq ma yŏc ùnh
tadreo dèch ka Chuaq Jêhowa.

12 Pì jah dèch ƀài yiniq aih ka Chuaq Jêhowa
tìah ka ramènh gàu jò mùa; mahaq ùh khòh bùh
taprang tadreo tìah ka ramènh i kan xua thùm.

13 Ep tah boh ta ƀài ramènh xep, ùh jah ùh tah
boh; majah qmang aih boh aih kan hadro tajao
da Boc Plình khoe broq ti pì, ta bài ramènh pì ep
dèch boh.

14 Tàng pì yŏc riang plì gàu mùa đòeq broq
ramènh xep tadreo dèch ka Chuaq Jêhowa, aih ep
xi hadròc qmau neo adrênh xi ùnh, khoe jah pêh
loh dàc gròq.

15 ùc dàu rai tah tam gahnàu. Aih raq ramènh
xep.

16Khoe aih, pajàu ramènh yŏc moeq phàn dàc
khoe pêh pajùm xi dàu xam gahnàu đòeq bùh
broq kan bahmàng. Aih raq ramenh xep yŏc ùnh
dèch am ka Chuaq Jêhowa.

3
Ramènh waiq kan catèm

1 Tàng cabô enh dèch ramènh waiq kan catèm
xi ƀo, yac ka calô yac ka cadrì, enh ngèa ka
Chuaq Jêhowa haq ep dèch ƀo ùh i qmòe ka xìt
habau

2Mangai aih ep roh deh tì tagàu kon ramènh
aih, khoe aih jêh haq tanòe trong qmang traiq
taglàm; ƀài kon calô da Arôn aih ƀài pajàu, hi pùc
mahim aih dudan ka prang tadreo.

3 Enh nòe ramènh waiq kan catèm kô, haq aih
ma hi yŏc broq ramènh dèch xi ùnh ka Chuaq
Jêhowa, praiq xam bòq cliac;

4 baiq toq plì crŏng xam bòq haten ka poc
crŏng èh xam bla, mangai aih ep ralah yŏc
pajùm ti plì crŏng.

5 Ƀài kon calô da Arôn hi bùh ƀài ngè aih
taprang tadreo bùh ma khoe baxù ùnh; aih la
ramènh dèch xi ùnh i kan xua thùm ka Chuaq
Jêhowa.

6 Tàng cabô aih dèch ka Chuaq Jêhowa ramènh
bùh xi trìu, yac ka calô qnì yac ka cadì qnì, trìu
aih ùh jah i xìt habau.

7 Tàng ramènh aih xi kon trìu aih èh ep dèh
haq enh ngèa ka Chuaq Jêhowa,

8 Roh deh tì tagàu kon ramènh aih, khoe èh jêh
haq ajang trong qmang traiq taglàm; ƀài kon calô
da Arôn hi pùc mahim dudan ka prang tadreo.

9 Enh nòe ramènh waiq kan catèm kô, mangai
aih ep dèch ramènh xi ùnh ka Chuaq Jêhowa, bòq
xam tênh oe raq ranoh apom, pot nòe pulùch da
caxènh crŏng, praiq xam bòq cliac.

10 baiq toq plì crŏng, bòq haten ka poc, praiq
clèm xam baiq toq plì crŏng, mangai aih ep doeh
dŏng ƀài yiniq kô.

11Mangai pajàu hi baxù ƀài yiniq aih taprang
tadreo; aih ramènh dèch xi ùnh ka Chuaq Jêhowa.

12 Tàng ramènh da haq aih xi kon bubi cadrì,
aih ep dèch enh ngèa ka Chuaq Jêhowa,

13 roh deh tì tagàu kon ramènh, khoe èh jêh
haq ajang trong qmang traiq taglàm, ƀài kon calô
da Arôn hi pùc mahim dudan ka prang tadreo.

14 Enh nòe ramènh waiq kan catèm kô, haq aih
ep broq ramènh dèch xi ùnh ka Chuaq Jêhowa,
aih la praiq xam bòq cliac.

15 baiq toq plì crŏng i bòq haten ka poc crŏng
xam praiq clèm, aih ep doeh pajùm ka plì crŏng.

16Mangai pajàu hi baxù ƀài yiniq aih taprang
tadreo, aih la ramènh dèch xi ùnh i kan xua
thùm. Dìq dŏng ƀài bòq aih dìq da Chuaq Jêhowa

17Aih la ramènh mòeq đòe am ka xinoe pì, yac
ka pì oe taleq: pì ùh khòh acaq yac ka bòq yac ka
mahim.

4
Ramènh baxon yiniq lui ùh xài to

1 Chuaq Jêhowa doe hòm ka Môise:
2Drah lam anoe ka mangai Isorali qmang kô:

Jò leq i cabô troq broq mòeq yiniq lui taƀài
ranenh da Chuaq Jêhowa, troq broq trong ùh
khòh broq;

3 tàng aih la mangai pajàu khoe jah xùt dàu
mahaq oe raq broq yiniq lui, dài aih broq ka
tagop Isorali ep pòq yiniq lui, taiq yiniq lui đeh
khoe broq, haq aih ep dèch ka Chuaq Jêhowa
mòeq toq kon ƀo hadròng ùh i ka xìt habau, đòeq
broq ramènh baxon deh yiniq lui.

4Mangai aih aràng ƀo hadròng aih trùh ajang
trong qmang da traiq taglàm eh ngèa Chuaq
Jêhowa, roh deh tì tagàu ƀo aih, khoe èh pàc enh
ngèa ka Chuaq Jêhwa.

5Mangai pajàu khoe chìuq xùt dàu hi yŏc toq
ƀiaq mahim kon ƀo hadròng aih qmùt ta traiq
taglàm,

6 tàm deh hadrang tì ta mahim, da arat tapèh
yàng enh ngèa Chuaq Jêhowa, enh ngèa ka bai
prình nòe dìq jaq hadròeh.

7Khoe aih, mangai pajàu hi xùt mahim roc ƀài
haki da prang bùh kan xua thùm oe ta traiq
taglàm, enh ngèa Chuaq Jêhowa. Mahim ma oe i
aih mangai pajàu aih hi ùc roc jènh prang tadreo
bùh, oe enh ngèa ka qmang traiq taglàm.

8Haq ep ralah dŏng bòq da kon ƀo đòeq broq
ramènh baxon yiniq lui, aih la praiq xam bòq
tanòe pù cliac

9 Baiq toq plì crŏng xam bòq ma oe ten ka poc,
hla clèm, aih la ƀài yiniq haq ep doeh pajùm ti
plì crŏng.

10 Tìah ka haq ma ralah doeh ƀài yiniq kô da
ƀo ma đòeq broq ramènh baxon yiniq lui; khoe
aih mangai pajàu hi bùh ƀài yiniq aih ta prang
tadreo bùh.

11Mahaq akia, xam dìq dŏng ƀài jam ma oe,
gàu, jo, cliac xam ìc.

12Aih la, ƀài yiniq ma oe i enh kon ƀo, mangai
aih ep qnoh ma khoe ka traiq lình trùh ajang nòe
hreo lem, ai la nòe wì ma ùc loc, khoe hi srom
ra-ùnh hu bùh đac: aih la bùh tanòe ùc loc.

13 Tàng joq tagop Isorali troq broq mòeq yiniq
lui ta ranenh da Chuaq Jêhowa, broq yiniq ma

ùh lòh broq, yàng cla wì haq ùh qnì, enh aih ma
loh ka ep pòq yiniq lui.

14 trùh jò wì haq ma hiloq rađeh khoe broq
yiniq lui, aih èh tagop Isorali ep dèch moeq toq
ƀo hadròng đòeq broq ramènh baxon yiniq lui,
aràng trùh ajang qmang traiq taglàm.

15 Ƀài gucraq ta tagop aih ep dèch tì rađeh roh
tagàu ƀo hadròng, khoe èh pàc ƀo aih enh ngèa
Chuaq Jêhowa;

16Mangai pajàu ma khoe jah xùt dàu hi qmùt
mahim aih mùt ta traiq taglàm,

17 poh deh hadrang tì ta mahim, da arêh tapèh
yàng enh ngèa Chuaq Jêhowa, enh ngèa ka bai
prình.

18Khoe èh, haq hi xùt mahim ta haki prang
tadreo ta traiq taglàm enh ngèa Chuaq Jêhowa,
khoe aih ùc mahim roc jo prang tadreo ramènh
bùh, oe enh ngèa ka qmang traiq taglàm

19Haq hadai ep xah dŏng ƀài ramaq aràng bùh
ta prang tadreo.

20Haq tadreo dèch ƀo hadròng kô hadai tìah
ka haq dèch kon ƀo đòeq broq ramènh baxon
yiniq lui: qmang aih, pajàu hi baxon yiniq lui ka
tagop mangai Isorali èh yiniq lui da wì haq hi
jah caqnaih.

21Khoe èh, haq ep aràng ƀo hadròng aih loh
enh gùng ka traiq lình, bùh tìah ka haq khoe bùh
kon ƀo hadròng ma adroe: aih raq ramènh
baxon yiniq lui ka tagop mangai Isorali.

22 Tàng joq i moeq ngai broq cla craq, troq
broq yiniq lui leq taƀài ramenh da Chuaq
Jêhowa, aiah la Boc Plình haq, broq trong ùh lòh

broq, enh aih ma loh ka pòq yiniq lui;
23 Jò wì doe ka mangai cla craq aih loq deh ka

yiniq lui đeh khoe broq, haq aih ep qnàng moeq
toq bubi broq ramènh, moeq toq bubi calô ùh i
xìt habau.

24 Roh dèh tì tagàu bubi calô aih, khoe èh jêh
haq enh ngèa Chuaq Jêhowa tanòe wì ma jêh ƀài
kon ramènh bùh; aih raq ramènh baxon yiniq lui.

25Mangai pajàu tàm deh hadrang tì ta mahim
kon ramènh baxon yiniq lui, xùt roc haki prang
da ramènh bùh, èh ùc mahim roc nòe jo prang.

26Khoe èh bùh dŏng ƀài bòq ramaq tìah ka bùh
bòq ramaq da ramènh baxon yiniq lui. Qmang
aih mangai pajàu hi baxon da haq yiniq lui, èh
yiniq li da haq hi jah paclaih.

27 Tàng moeq ngai leq ta tagop mangai Isorali,
troq broq moeq yiniq lui taqne ƀài ranenh da
Chuaq Jêhowa broq yiniq ùh khòh broq, èh loh
ka pòq yiniq lui;

28 jò leq wì anoe ka haq loq deh ka yiniq lui,
mangai aih taiq yiniq lui rađeh ep aràng moeq
toq bubi cadrì ùh i xìt habau cleq, đòeq broq

ramènh,
29 roh deh tì tagàu kon ramènh baxon yiniqlui,

khoe èh pàc haq ajang nòe pàc ƀài kon ramènh
broq ramènh bùh.

30Mangai pajàu hi tàm deh hadrang tì ta
mahim, xùt taƀài haki prang tadreo ramènh bùh,
rai ùc mahim ta jo prang tadreo,

31 khoe èh ralah doeh dŏng ƀài bòq da ramènh
waiq kan catèm, aràng lam bùh ta prang tadreo,
broq ramènh i kan xua thùm ka Chuaq Jêhowa.

Aih èh, mangai pajàu hibaxon da haq aih yiniq
lui, qmang aih yiniq lui haq jah caqnaih.

32 Tàng ramènh da haq aih xi kon trìu, aih ep
dèch moeq toq kon trìu cadrì ùh i ka xìt habau,

33 roh deh tì tagàu kon ramènh baxon yiniq lui,
khoe èh jêh haq tanòe ma jêh bài kon ramènh
bùh.

34Khoe aih, mangai pajàu hi tàm dèh hadrang
tì ta mahim, xùt roc haki prang tadreo bùh, rai
ùc mahim roc jo prang tadreo;

35 doeh dŏng bòq tìah ka doeh da kon trìu broq
ramènh waiq kan catèm, ràng bùh taprang
qmang ka ƀài ramènh yŏc ùnh đòeq dèch ka
Chuaq Jêhowa. Mangai pajàu hi baxon da haq
yiniq lui, aih èh yiniq lui da haq hijah caqnaih.

5
Ƀài ramènh baxon yiniq lui cla ùh loq

1 Tàng cabô broq mangai panhìn, jò khoe tàng
bàu thê haq hapah đòeq anoe trong đeh khoe
hnoq khoe loq, mahaq haq ùh waq capoch qnoh,
mangai aih ep pòq deh yiniq lui.

2 Tàng cabô bèq ƀài ngè leq Boc Plình ma khoe
doe ùh hruah, yac ka hanang ngè ban tahnim,
yac ka hanang jam gùng, yac ka hanang ƀài ngè
moq ti qneq, yac ka ùh xài haq to bèq, aih èh haq
loh ka ùh hruah ep pòq yiniq lui.

3Ùh meh troq bèq kan ùh hruah da mangai
qnoeq (kan ùh hruah aih qmang leq ùh dèh), yac
ka haq ùh qnì, mahaq atìq èh haq loq, haq aih ep
pòq yiniq lui jò haq loq bìac kô.

4 Tàng ùh meh loq i cabô troq hapah ùh tem
hèm đòeq broq yac ka trong dù trong lem, yac ka
qmang leq, adroe aih ùh qnì, khoe atìq èh cla
haq loq đeh, mangai aih èh dua ep pòq yiniq lui
yac trong kô qnì trong tau qnì.

5Qmang aih, cabô loq ka rađeh khoe pòq
moeq yiniq oe taƀài yiniq lui kô, aih ep anoe
qnoh rađeh khoe broq yiniq lui cleq.

6Khoe aih taiq yiniq lui đeh ma khoe broq,
mangai aih ep aràng trùh enh ngèa Chuaq
Jêhowa moeq toq trìu cadrì tàng ùh meh bubi
cadrì, đòeq broq ramènh baxon yiniq lui; èh
mangai pajàu hi broq ramènh baxon yiniq lui ka
haq.

7 Tàng pi hlàt chaq loh mòeq toq trìu cadrì qnì
loq bubi cadrì qnì, aih ep aràng ka Chuaq Jêhowa
baiq toq trù braih ùh meh baiq toq trù kon:
Moeq aih broq ramènh baxon yiniq lui, moeq
aih broq ramènh bùh.

8Haq aih ep aràng baiq toq trù aih trùh ka
mangai pajàu, mangai pajàu hi yŏc toq ma adroe
dèch broq ramènh baxon yiniq lui, khoe aih hràt
gàu ajang ranong mahaq ùh catech loh khoe
cachac

9 khoe aih da arat mahim kon ramènh baxon
yiniq lui ta moeq apah prang tadreo; mahim ma
oe i èh hanhot ta jènh prang tadreo, aih raq
ramènh baxon yiniqlui.

10 Èh toq ma atìq tau, tiaq troeq ranenh ma
khoe qnac adroe mangai pajàu yŏc dèch broq
ramènh bùh, hu baxon yiniq lui da haq, aih èh
yiniq lui haq jah caqnaih.

11 Tàng ùh plàih ka baiq toq trù braih qnì trù

hnim qnì, mangai aih taiq yiniq lui đeh khoe
broq, ep aràng mòeq phàn mòeq jàt êpha dàc
habuàt lem đòeq broq ramènh baxon yiniq lui,
ùh khòh ùc dàu enh qnhèq hadai ùh jah tah
gahnàu xua thùm, majah qmang aih la ramènh
baxon yiniq lui.

12Haq aih hi aràng dàc aih ka pajàu; mangai
pajàu hi cadop moeq cadop dàc đòeq broq kan
bahmàng, rai baxù ta prang tadreo qmang ka
baxù ramènh ma yŏc ùnh đòeq dèch ka Chuaq
Jêhowa: aih la ramènh baxon yiniq lui.

13Qmang aih, mangai pajàu hi baxon rìm
yiniq lui haq ma khoe troq broq taƀài ranenh kô.
Aih èh yiniq lui haq jah caqnaih; dàc ma oe

rah èh jah mangai pajàu tìah qmang ka ramènh
xep diq.

14 Chuaq Jêhowa anoe hòm ka Môise qmang kô:
15 Jò cabô troq broq yiniq lui ka ƀài dahwèq

hadròeh da Chuaq Jêhowa, mangai aih èh ep taiq
yiniq lui rađeh, ep aràng ka Chuaq Jêhowa moeq
toq trìu calô ùh i xìt habau rùp enh calùh tình
tiaq maneh siaclo ƀac, tiaq jaq da siaclo da hnim
hadròeh; aih la mòeq ramènh baxon yiniq lui.

16Mangai aih ep padreo hlài ma troq jaq trai
acop tam moeq phàn padam jaq ngè đeh khoe
troq tanòe hadròeh, khoe èh aràng ngè aih ka
mangai pajàu. Mangai pajàu yŏc trìu calô ma
đòeq broq ramènh baxon yiniq lui đòeq broq
ramènh baxon yiniq lui ka mangai aih, aih èh
yiniq lui jah caqnaih.

17 Tàng cabô broq moeq yiniq lui oe taƀài
ranenh Chuaq Jêhowa ùh lòh broq yac ka haq ùh

loq, aih dua i yiniq lui, cla haq aih dua ep pòq
dèh yiniq lui.

18Mangai aih taiq yiniq lui đeh khoe broq ep
aràng trùh ka mangai pajàu moeq toq trìu calô
ùh i ka xìt habau rùp enh cadrong, tiaq manoh
cla haq pajaq; khoe aih mangai pajàu broq
ramènh baxon yiniq lui ka mangai khoe troq
broq yiniq lui cla ma ùh qnì, aih èh yiniq lui jah
caqnaih

19Aih la ramènh baxon yiniq lui majah qmang
aih mangai kô khoe broq yiniq ùh troq ka Chuaq
Jêhowa.

6
Ramènh baxon yiniq lui.

1 Chuaq Jêhowa doe hòm ka Môise:
2 Jò cabô leq broq yiniq lui xi manoh ùh hnhoh

jang ka Chuaq Jêhowa, aih la jò haq qnùt dèh
mangai haten hatìa trong ngè wì gòe jao ka haq,
ùh meh canòm ka haq wèq biaq da wì, yac ka
atùng qnì, yac ka qnùt mangai haten hatìa.

3 yac ka haq toch ngè wì cađac hnhung yàng
èh khoe aih haq chôiq đac, ùh meh haq hapah
paqnùt, yac ka broq mòeq yiniq lui troeq wì ma
xan loq broq,

4 Jò khoe broq yiniq lui qmang aih, haq aih ep
padreo hlài dahwèq đeh khoe atùng qnì, ngè đeh
khoe qnùt yŏc qnì, dahwèq wì ma khoe gòe jao,
yac ka ngè wì hnhung đeh ma khoe jah toch.

5 Yac ka ƀài ngè haq khoe hapah paqnùt đòeq
blah yŏc: haq aih ep padreo hlài tôm taih rai
acop tam mòeq phàn padam maneh jaq đòeq am

hlài da cla wì ma i ƀài hang aih tahì rađeh dèch
ramènh đòeq baxon deh yiniq lui.

6 Tiaq manheh ìh khoe pajaq, mangai aih ep
rùp dèh ta cadrong moeq toq trìu calô ùh i xìt
habau, aràng trùh ka mangai pajàu đòeq dèch ka
Chuaq Jêhowa đòeq broq ramènh baxon deh
yiniq lui.

7Mangai pajàu hi broq ramènh baxon da haq
aih enh ngèa ka Chuaq Jêhowa, aih èh yiniq lui
haq jah caqnaih.
Ranenh trong ramènh bùh…

8 Chuaq Jêhowa doe hòm ka Môise:
9Anoe hlài ka Arôn hloe xam ƀài kon haq

qmang kô: Kô ranenh trong ramèn bùh: Ngè
dèch broq ramènh bùh ep oe enh crŏng ùnh
taprang tadreo qngah ka mang trùh ta sroq atìq,
ùnh ta prang tadreo ep wèq dôq jah khàng yôt.

10Mangai pajàu hi sràp qmùt tachac cla eo
atênh xi bai lan habuàt xam cwàn hanoh broq xi
bai lan, khoe aih hacom yŏc loc ma khoe baxù
ramènh bùh taprang tadreo, qnoh đòeq haten ka
prang tadreo.

11 khoe aih lêh eo kô, caxùnh ònh eo qnoeq,
aràng loc kô loh ùc enh gùng ka traiq lình, ùc
tanòe hadròeh lem.

12Ùnh taprang tadreo ep wèq dôq haq cheo yôt
yôt, ùh khòh pat. Rìm sroq mangai pajàu yŏc
ra-ùnh bùh tam ta aih, tah ramènh bùh enh
qnhèq, rai bùh ramaq bòq da ramènh waiq kan
catèm ta-aih

13Ùnh khàng yôt taprang tadreo, ùh khòh pat.
Ramènh xep.

14Kô ranenh trong ramènh xep: Ƀài kon calô
da Arôn ep dèch ramènh kô oe enh ngèa Chuaq
Jêhowa.

15Wì yŏc moeq cadop dàc habuàt lem ta
ramènh xep xam dàu, xam dìq dŏng gahnàu enh
qnhèq aràng bùh taprang tadreo broq kan
bahmàng ramènh i kan xua thùm ka Chuaq
Jêhowa

16 Èh ƀài ma oe rah, Arôn xam ƀài kon calô haq
hi kaq ùh tah blo, oe tanòe hadròeh, aih la acaq
ti hamlang da traiq taglàm

17Wì ùh jah phiang dàc aih pajùm ka blo; aih
raq phàn au am ka wì haq, yŏc enh bài ramènh
jah dèch xi ùnh; aih joq ƀài hadwèq dìq jaq
hadròeh tìah ka ranènh baxon yiniq lui xam
ramènh baxon yiniq lui.

18Waq toq mangai calô oe ta xinoe Arôn, aih
èh jah kaq ƀài ngè kô; enh qnhòng kô trùh
qnhòng tau, phàn kô aih đòeq hloe da wì haq oe
taƀài ramènh dèch ka Chuaq Jêhowa. Waq toq
mangai leq hi troq ta-aih, mangai aih èh jah
hadròeh

19 Chuaq Jêhowa doe hòm ka Môise rameh:
20Kô ramènh da Arôn xam ƀài kon haq ep dèch

ka Chuaq Jêhowa oe tahì wì haq jah xùt dàu:
Mòeq phàn mòeq jàt êpha dàc habuàt broq
ramènh xep wì xan broq, di sroq mòeq qne, di
xèq mòeq qne.

21 Ramèn aih ep khoe jràu pajùm xi dàu adrênh
ta gŏc, jò khoe chìn, wì goh loh tang haqnech
padon đòeq hubroq ramènh dèch i kan xua thùm
ka Chuaq Jêhowa.

22Kon calô leq da Arôn jah xùt dàu đòeq hu
thai haq broq pajàu hadai ep dèch ramènh kô.
Aih la ranenh mòeq đòe oe enh ngèa Chuaq
Jêhowa: wì haq ep bùh ka dìq dŏng ramènh kô.

23 Ramènh xep da ƀài pajàu aih èh ep bùh
dŏng, ùh khìn kaq.

24 Chuaq Jêhowa doe hòm ka Môise qmang kô:
25 Thê doe ka Arôn xam ƀài kon calô haq

rameh: Kô ranenh trong ramènh baxon yiniq
lui: ep jêh kon ramènh baxon yiniq lui enh ngèa
Chuaq Jêhowa tanòe wì ma jêh ƀài kon ramènh
bùh; aih raq ngè dìq jaq hadròeh.

26Mangai pajàu yòng dèch kon ramènh baxon
yiniq lui, ep acaq jam haq tanòe dìq jaq
hadròeh, aih la hmlang traiq taglàm.

27 Cabô bèq trùh jam kon ramènh aih èh jah
hadròeh, tàng mahim haq haprah ta eo, aih èh ìh
ep rùh eo aih tanòe hadròeh.

28Gŏc taneh ma pai jam aih ep tùq đac, tàng
awìh tagŏc đùng aih ep xet rai haliang qnheo ka
hreo.

29 Rìm ngai gucalô tahnim mangai pajàu, dìq
jah kaq jam ramènh aih: Trong aih dìq jaq
hadròeh

30Mahaq ùh khòh acaq jam kon ramènh baxon
yiniq lui i manhim haq qmùt ta traiq taglàm
đòeq broq ramènh baxon yiniq lui tanòe
hadròeh: ep bùh đac.

7
Ranenh trong ramènh baxon yiniq lui

1Kô ranenh da ramènh baxon yiniq lui, aih la
ngè dìq jaq hadròeh

2 Tanòe wì ma jêh kon ramènh đòeq broq
ramènh bùh, hanoh jêh kon ramènh baxon yiniq
lui ta-aih, khoe èh ùc mahim haq dudan crŏng
prang tadreo.

3Khoe ka aih dèch dìq dŏng bòq, tênh xam
praiq.

4 baiq toq plì crŏng, bòq plì crŏng oe kênh
cabŏng xam bòq clèm oe kênh baiq toq plì crŏng

5Mangai pajàu hi baxù dŏng ta prang tadreo
đòeq broq ramènh yŏc ùnh dèch ka Chuaq
Jêhowa: Aih la mòeq ramènh baxon yiniq lui.

6 Rìm ngai calô taƀài mangai pajàu acaq jam
aih tanòe hadròeh; aih raq ngè dìq jaq hadròeh.

7 Ramènh baxon lui ma khoe troq broq, tìah ka
ramènh baxon yiniq lui, hadai mòeq ranenh tìah
ka dabau; kon ramènh aih jah mangai pajàu ma
khoe yòng broq ramènh baxon yiniq lui.

8Mangai pajàu dèch ramènh bùh ka cabô, aih
èh jah waq ka rađeh akia da kon ranènh aih.

9 Ramènh xep leq yac ka pai ta tanùh, yac ka
adrênh tagŏc yac ka bùh tagiaq, aih dìq jah
mangai pajàu ma khoe yòng dèch.

10Dìq dŏng ƀài ramènh xep, yac ka khoe ùc
dàu yac ka oe croh, dua ep waq ka axong taq
atoq dŏng ka ƀài kon calô da Arôn

ramènh waiq kan catèm.
11Kô ranenh da ramènh waiq kan catèm wì

ma ep dèch ka Chuaq Jêhowa.
12 Tàng cabô enh dèch ramènh kô đòeq manè

apôi, aih ep dèch pajùm ti ramènh kô ƀài ƀênh

habàu ùh tah blo, ùc dàu ôliu, ƀênh ratang ùh tah
blo ùc dàu xam ƀênh habàu broq enh dàc habuàt
ùc dàu

13 èh ep waq ka i tam ƀênh khoe tah blo đòeq
dèch ajùm ti ramènh waiq kan catèm.

14Wì hi yŏc mòeq phàn ta rìm ramènh broq
ramènh xep dèch atŏc ka Chuaq Jêhowa; ramènh
aih jah mangai pajàu ma khoe pùc mahim da
kon ramènh waiq kan catèm.

15 Jam da kon ramènh waiq kan catèm dèch
đòeq manè apôi aih ep acaq waq ka dìq tahì aih,
ùh khòh đòeq cleq oe srong trùh sroq atìq.

16 Tàng ramènh kô dèch taiq bàu waiq khàn
tàng ùh meh taiq bùi manoh enh, jam kon
ramènh aih ep acaq tahì aih raq, oe i rah aih
đòeq acaq hì da-èh.

17Mahaq phàn ma oe rah trùh hì piq aih èh ep
bùh đac.

18 Tàng cabô acaq jam kon ramènh waiq kan
catèm trùh tahì piq, ramènh aih èh ùh jah dì,
ramènh aih ùh rèn ka haq hòm; aih la kan ùh
hruah, mangai leq acaq jam aih ep pòq dèh yiniq
lui cla.

19Hanoh ùh jah kaq jam khoe troq taƀài ngè
ùh hruah; ep bùh đac. Jam ma khòh acaq, cabô
hruah men jah kaq.

20Mangai khoe ùh hruah, mahaq acaq jam
ramènh baxon yiniq lui da Chuaq Jêhowa, aih èh
ep qnoh đac enh gùng ka ƀài mangai da haq.

21 Tàng cabô troq kan ùh hruah, yac ka da kon
mangai yac ka da ngè aban ùh meh kan amùa,
mahaq acaq jam ramènh waiq kan catèm da

Chuaq Jêhowa, aih èh ep hnan qnoh đac enh
gùng ka ƀài mangai da haq

wa bòq wa mahim
22 Chuaq Jêhowa doe hòm ka Môise rameh:
23 Thê doe ka mangai Isorali qmang kô: ùh

khòh acaq ƀài bòq da ƀo, da trìu, da bubi.
24 Bòq da ngè cachìt qnì yac ka cachìt taiq i

cleq hit qnì jah đòeq waq rìm trong, mahaq pì ùh
jah kaq.

25Majah qmang aih cabô acaq bòq wì ma yŏc
ùnh đòeq dèch ka Chuaq Jêhowa, aih èh ep qnoh
đac enh gùng ka bài mangai da haq.

26 Rìm nòe pì oe ùh khòh acaq yac ka mahim
da chìm yac ka ngè aban

27Waq toq cabô acaq yac ka mahim cleq aih
èh ep hnan qnoh khoe ka mangai da haq.

28 Chuaq Jêhowa oe doe tam ka Môise:
29 Thê doe ka mangai Isorali rameh: Cabô dèch

ramènh waiq kan catèm ka Chuaq Jêhowa, cla
mangai aih ep aràng ramènh ka Chuaq yŏc enh
kon ramènh waiq kan catèm.

30 Tì kŏng cla haq ep aràng phàn ma ep yŏc
ùnh đòeq tadreo dèch ka Chuaq Jêhowa; aih la
bòq xam canòh, canòh aih broq ramènh tacwa
lam tacwa hlài enh ngèa Chuaq Jêhowa;

31 khoe aih mangai pajàu hi bùh bòq aih
taprang tadreo, canòh èh jah Arôn xam ƀài kon
calô haq.

32 Pì hanoh ep am cataih qma ka mangai pajàu
ma yòng dèch ramènh waiq kan catèm.

33Kon calô da Arôn mangai leq ma yòng dèch
mahim xam bòq da kon ramènh waiq kan catèm,
aih èh haq jah waq cataih pah qma.

34Majah qmang aih enh ƀài ramènh waiq kan
catèm da mangai Isorali, au yŏc canòh wì ma
dèch lam cwa lam hlài enh ngèa au, xam cataih
wì dèch, đòeq am ka Arôn mangai pajàu xam ƀài
kon calô haq, tiaq ranenh mòeq đòe mangai
Isorali ma ep wèq tiaq.

35Aih la phàn dahwèq yŏc ùnh dèch ka Chuaq
Jêhowa, jah axong am ka Arôn xam ƀài kon calô
haq oe tahì wì haq jah padèch atŏc broq mangai
pajàu enh ngèa Chuaq Jêhowa;

36Aih la bàu Chuaq Jêhowa khoe tanap thê
mangai Isorali ep am ka wì haq patep pang hì wì
haq chìuq ranenh xùt dàu. Aih la ranenh hloe
hloe enh qnhòng kô trùh qnhòng tau.

37Aih la ranenh trong ramènh bùh, ramènh
xep, ramènh baxon yiniq lui, trùh ramènh baxon
yiniq lui troq lò, trong ranenh padèch atŏc broq
pajàu xam ramènh waiq kan catèm.

38Aih ƀài ranenh Chuaq Jêhowa khoe am ka
Môise tabui wang Sina-i, jò haq tanap thê
mangai Isorali dèch deh ramènh ka Chuaq
Jêhowa tađùng hawit Sina-i.

8
Môi-se padèch atŏc Arôn xam ƀài kon calô haq.

1 Chuaq Jêhowa doe ka Môise rameh:
2Aràng Arôn xam ƀài kon calô haq, xam eo

yôh, dàu xùt, kon ƀo calan qnìq broq ramènh

baxon yiniq lui, baiq toq trìu calô xam talênh
ƀênh ùh tah blo;

3Khoe aih tagop dìq dŏng mangai ajang
qmang traiq taglàm

4Môise broq wop qmang ka bàu Chuaq Jêhowa
tanap thê, dìq ka mangai tagop dabau ajang
trong qmang traiq taglàm.

5Môise anoe ka wì: Kô ƀài trong Chuaq Jêhowa
khoe tanap thê broq tiaq.

6Khoe aih, Môise thê Arôn xam ƀài kon calô
haq thia haten, khoe aih yŏc diac dahùm wì haq.

7Haq caxùnh am eo đêq enh dalam ka Arôn,
kàt dahaq xi qnam, sràp eo yôh, caxùnh êphot rai
kàt caxi atanh êphot.

8Hãy xem XuXh 28:30 Haq hadai bac am
capiac bac rada rai pacap qmùt ta-aih urim xam
thumim.

9 Pacui mù cajùh tagàu, enh ngèa i kàt chèang
lèang wang, aih la cadoh hadròeh diac plình,
wop qmang ka bàu Chuaq Jêhowa khoe tanap
thê Môise.

10Khoe ka aih, Môise yŏc dàu xùt, xùt ka hnim
kùh waiq đò xam dahwèq ta-aih dôq ƀài ngè aih
jah hadròeh.

11Da arat dàu tapèh yàng ta prang tadreo rai
xùt dàu ka prang tadreo xam ƀài dahwèq khop
khip da prang tadreo, thùng xam jo haq, đòeq
broq ka ƀài ngè aih jah hadròeh.

12Haq hadai ùc dàu tagàu Arôn, xùt ka haq
broq haq jah hadròeh.

13Khoe aih, Môise thê bài kon calô Arôn thia
haten, caxùnh eo đêq enh dalam, kàt atan

caqnam, kui cadoh tagàu, wop qmang ka bàu
Chuaq Jêhowa khoe thê Môise.

14Haq thê aràng ƀo hadròng đòeq broq
ramènh baxon yiniq lui trùh haten, Arôn xam ƀài
kon calô haq roh dèh tì tagàu bo aih.

15Môise pàc ƀo aih, yŏc mahim, khoe aih yŏc
deh hadrang tì xùt mahim dudan ài aki da prang
tadreo, broq ka prang tadreo aih jah hadròeh;
khoe aih ùc mahim roc jo prang tadreo, qmang
aih haq broq ka prang tadreo jah hadròeh, đòeq
broq ramènh baxon yiniq lui ta-aih.

16Haq yŏc dŏng bài bòq, praiq clèm, baiq toq
plì crŏng xam bòq da plì crŏng, khoe aih aràng
bùh ta crŏng prang tadreo

17Mahaq chac ƀo aih xam akia, jam xam cliac,
aih haq lam bùh enh gùng ka traiq lình, wop
qmang ka bàu Chuaq Jêhowa khoe tanap thê
Môise.

18Haq hanoh thê aràng trìu calô đòeq broq
ramènh bùh trùh ka haten, Arôn xam ƀài kon
calô haq roh dèh tì tagàu trìu;

19Khoe aih Môise jêh haq rai ùc mahim haq
dudan crŏng prang tadreo,

20 khoe aih xah loh tang apech, aràng bùh ƀài
gàu xam ƀài apech aih hloe xam bòq.

21Haq yŏc diac qnheo pù cliac xam jo, khoe
aih bùh trìu calô taprang tadreo; aih raq ramènh
bùh i kan xua thùm, aih la ramènh yŏc ùnh đòeq
dèch ka Chuaq Jêhowa, wop tìah ka bàu Chuaq
Jêhowa khoe tanap thê Môise.

22Haq hanoh thê aràng trìu calô ma atìq hòm,
aih la trìu calô đòeq broq ramènh dèch atŏc broq

pajàu; Arôn xam ƀài kon calô haq roh deh tì
tagàu trìu calô aih.

23Môise pàc trìu aih, yŏc mahim xùt da Arôn
hla don pah qma, ta hadrang kan tì pah qma
xam ta hadrang kan jènh pah qma.

24Môise hanoh thê ƀài kon calô da Arôn thia
haten, xùt mahim ta hla don ƀè qma da wì haq,
ta hadrang kan tì qma xam hadrang kan jènh
pah qma da wì haq; khoe aih, Môise pùc mahim
dudan taprang tadreo.

25Khoe aih, haq yŏc ramaq, tênh, xam ƀài bòq,
praiq clèm, baiq toq plì crŏng xam bòq da baiq
toq plì crŏng xam cataih qma;

26Khoe aih enh talênh ƀênh ùh tah blo ma
đòeq enh ngèa Chuaq Jêhowa, haq yŏc moeq toq
ƀênh habàu ùh tah blo, moeq toq ƀênh habàu i
dàu, xam moeq toq ƀênh ratang, đòeq bài ƀênh
aih enh qnhèq ka bài bòq xam cataih qma,

27Khoe aih tah dŏng ƀài ngè aih ta tì Arôn xam
tì ƀài kon calô haq; wì hnhu lam hnhu hlài enh
ngèa Chuaq Jêhowa.

28Môise yŏc bài ngè aih enh tì wì haq, aràng
bùh taprang ramènh bùh; aih la ramènh dèch
atŏc broq pajàu i kan xua thùm, aih ra ramènh
yŏc ùnh đòeq dèch ka Chuaq Jêhowa.

29Môise hanoh yŏc canòh da trìu calô ma broq
ramènh dèch atŏc broq pajàu hnhu lam hnhu
hlài enh ngèa Chuaq Jêhowa, aih phàn jah Môise,
wop qmang ka bàu Chuaq Jêhowa khoe tanap
thê haq.

30Khoe aih, Môise yŏc dàu xùt xam mahim
enh prang tadreo da arat tachac Arôn xam eo
cwàn haq, tachac ƀài kon calô haq hloe ta eo

cwàn wì đòeq broq hadròeh Arôn xam ƀài kon
calô haq hloe xam ƀài eo cwàn ramènh wì haq

31Khoe aih, Môise doe ka Arôn xam ƀài kon da
haq qmang kô: Pì awìh jam jang trong qmang
traiq taglàm, rai acaq ta-aih xam ƀênh enh talênh
da ramènh dèch atŏc broq pajàu. Wop qmang ka
au khoe tanap: Arôn xam kon haq hi kaq jam
aih.

32Mahaq pì ep bùh đac jam xan ƀênh ma oe
rah.

33 Ta tapèh hì pì ùh jah loh enh gùng ka qmang
traiq taglàm trùh jò hì padèch atŏc pì khoe jah
gêh, majah qmang aih bìac padèch atŏc pì ep dìq
tapèh hì.

34 Rìm yiniq ma khoe broq hì kô aih dìq Chuaq
Jêhowa khoe tanap thê, đòeq baxon yiniq lui ka
pì.

35Qmang aih, pì ep oe tapèh hì tapèh mang ta
qmang traiq taglàm, wèq tiaq bàu Chuaq Jêhowa
thê, đòeq pì ùh hìaq cachìt, majah qmang aih
haq khoe tanap thê au qmang aih.

36Arôn xam ƀài kon calô haq broq tiaq rìm
trong wop qmang ka bàu Chuaq Jêhowa tanap
thê.

9
A-rôn dèch ramènh.

1 Trùh hì rahem, Môise creo ka Arôn xam ƀài
kon calô haq xam ƀài gucraq Isorali,

2 khoe aih haq doe ka Arôn: Rùp moeq toq ƀo
calô đòeq broq ramènh baxon yiniq lui, moeq
toq trìu calô broq ramènh bùh, dìq ùh ùh i ka xìt
habau, dèch atŏc enh ngèa Chuaq Jêhowa.

3 Ìh anoe ka mangai Isorali qmang kô: pì rùp
moeq toq bubi calô broq ramènh baxon yiniq
lui, moeq toq ƀo kon xam moeq toq kon trìu ùh i
ka xìt habau, khoe jah moeq hanam, đòeq broq
ramènh bùh,

4moeq toq ƀo kon, moeq toq trìu calô đòeq
broq rmènh waiq kan catèm, đòeq dèch atŏc enh
ngèa Chuaq Jêhowa, xam moeq ramènh xep i
dàu; majah qmang aih hì kô Chuaq Jêhowa hi loh
ti pì.

5Qmang aih wì aràng trùh enh ngèa ka qmang
traiq taglàm ƀài ngè Môise khoe thê, khoe aih dìq
ka mangai Isorali trùh haten yòng enh ngèa
Chuaq Jêhowa.

6Môise doe: Kô ƀài bàu Chuaq Jêhowa tanap;
aih drah broq beq aih èh kan ranhòm da Chuaq
Jêhowa hiloh ka pì

7Khoe aih Môise doe ka Arôn: Ìh thia ten ka
prang tadreo dèch ramènh baxon yiniq lui xam
ramènh bùh da ìh beq, đòeq baxon yiniq lui cla
ìh xam dìq da wì, dèch ramènh am dìq ka
mangai đòeq baxon dawì yiniq lui wop qmang
ka Chuaq Jêhowa khoe thê.

8Arôn hi lam haten ka prang tadreo, pàc ƀo
calô ma đòeq broq ramènh baxon yiniq lui da
cla.

9 Ƀài kon calô haq aràng mahim trùh; haq poh
deh hadrang tì, xùt roc haki taprang tadreo,
khoe aih ùc mahim nòe jènh prang tadreo.

10Haq yŏc aràng bùh taprang tadreo bòq, baiq
toq plì crŏng xam bòq ratang ajang clèm.

11 Èh wa jam wa akia aih, haq thê wì qnoh bùh
enh gùng ka traiq lình

12Khoe ka aih, haq pàc kon rmènh đòeq broq
ramènh bùh. Ƀài kon calô Arôn aràng mahim
trùh, haq pùc dudan enh crŏng prang tadreo.

13Wì haq hanoh aràng ka Arôn jam ramènh
bùh xah loh tang haqnech xam gàu, khoe aih
haq bùh dŏng taprang tadreo.

14Khoe aih haq qnheo pù cliac, xam ƀài jo,
aràng bùh ramènh bùh taprang tadreo.

15Khoe ka aih Arôn aràng kon ramènh đòeq
dèch am dìq ka mangai, rùp bubi calô đòeq broq
ramènh baxon yiniq lui ka wì, jêh haq tadreo
dèch broq ramènh baxon yiniq lui tìah ka khoe
broq ka bubi adroe.

16Haq hadai dèch ramènh bùh wop qmang
ranenh khoe thê.

17 Tìa aih, haq aràng ramènh xep, cadop yŏc
bình moeq xŏng qnàng lam bùh taprang tadreo,
enh gùng ka ramènh bùh disroq.

18Haq hanoh pàc ƀo calô hadròng xam trìu
calô đòeq broq ramènh waiq kan catèm am dìq
ka Isorali. Ƀài kon calô Arôn aràng mahim trùh
ka haq, èh haq pùc dudan taprang tadreo.

19Wì hadai aràng ka haq bòq ƀo xam da trìu
calô, tênh, bòq pù cliac, baiq toq plì crŏng, bòq
ratang ajang clèm;

20Đòeq bòq kô enh qnhèq ka canòh, khoe aih
bùh taprang tadreo.

21Khoe aih, Arôn yŏc canòh xam cataih jo pah
qma nhu lam hnhu hlài enh ngèa Chuaq Jêhowa,
wop qmang ka bàu Môise khoe thê.

22Arôn dèch tì tangèa ta mangai Isorali waiq
xôq ramot am ka wì; atìq ka dèch ramènh baxon
yiniq lui, ramènh bùh xam ramènh waiq kan

catèm, khoe aih haq hi cadiang loh khoe ka
prang tadreo.

23Môise xam Arôn mùt ta traiq taglàm, jò loh
enh aih wa waiq xôq ramot hòm ka wì, kan
ranhòm da Chuaq Jêhowa loh ti mangai Isorali:

24moeq pla ùnh oe enh ngèa Chuaq Jêhowa blè
qngah bùh cheo dŏng ramènh bùh xam bòq
taprang tadreo. Dìq dŏng ka Isorali hnoq qmang
aih rìm ngai dêh bàu lem bùi rai hacùn cràng
taqneq.

10
Ùnh bùh wa Nađap wa Abihu

1 Baiq toq kon calô da Arôn aih la Nađap xam
Abihu, wa wê deh abôq, tah ùnh tah gahnàu
ta-aih rai dèch moeq yiniq ùnh crài enh ngèa
Chuaq Jêhowa; ùh tiaq ranenh haq thê.

2Moeq pla ùnh enh ngèa Chuaq Jêhowa blè
qngah bùh cheo wa haq èh wa hi cachìt enh ngèa
Chuaq Jêhowa.

3Môise hi doe ka Arôn: Aih raq trong Chuaq
Jêhowa khoe paqnoh jò haq doe:

“Taqne ƀài mangai thia haten ka au
Au patô deh kan hadròeh;
Oe enh ngèa rìm ngai
Au jah kan ranhòm”.

Arôn oe hatinh.
4Môise creo ka Misa-ên xam Ênsaphan, baiq

ngai kon da Uxi-ên, dùch da Arôn, haq doe: Thia
ma haten tòng hanang wa oh daq da pì loh enh
gùng khoe ka nòe hadròeh, qnoh khoe ka traiq
lình.



LÊWI 10:5 xxviii LÊWI 10:13

5Qmang aih, wì lam haten tòng hanang oe raq
caxùnh eo đêq enh dalam loh enh gùng ka trai
lình, tiaq bàu Môise khoe thê.

6Khoe ka aih, Môise doe ka Arôn, Êlê-asa xam
Ythama, baiq ngai kon calô haq rameh: Pì paq
oe gàu dech hadai apaq hit deh eo, yùq èh loq ep
cachìt majah qmang aih Chuaq Jêhowa loq loh
nòeh dìq ka Isorali qmòh; mahaq oh daq pì, aih
la dìq ka mangai Isorali khòh crò hmoe taiq ùnh
bùh cheo da Chuaq Jêhowa khoe plôh loh.

7Apaq loh khoe qmang traiq taglàm, èh pì loq
ep cachìt qmòh; majah qmang aih dàu xùt da
Chuaq Jêhowa oe ta pì. Wì hi broq tiaq bàu
Môise.

8Khoe ka aih, Chuaq Jêhowa doe ka Arôn:
9 Jò mùt ta traiq taglàm, ìh xam ƀài kon ìh ùh

khòh ôq alac hloe xam ƀài yiniq ôq ma loq bù, ùh
meh ìh loq cachìt- aih la ranenh moeq đòe, enh
qnhòng kô trùh qnhòng tau,

10 đòeq pì loq hadro trong hadròeh xam trong
ùh hadròeh, kan sròeh xam kan ùh sròeh,

11 rai hnài mangai isorali ƀài ramenh Chuaq
Jêhowa khoe tanap thê ajang Môise.

12Môise doe ka Arôn, Êlê-asa xam Ythama, aih
la baiq ngai kon calô da Arôn ma oe i, haq doe:
Yŏc ƀài ramènh xep ma oe i enh ramènh ma yŏc
ùnh đòeq tadreo dèch am ka Chuaq Jêhowa, èh
acaq beq paq tah blo, haten ka prang tadreo,
majah qmang aih aih la moeq ramènh dìq jaq
hadròeh.

13 Ep acaq ramènh kô tanòe hadròeh, majah
qmang aih kô raq phàn da ìh xam ƀài kon calô ìh
taƀài ramènh yŏc ùnh tadreo dèch ka Chuaq

Jêhowa; Majah qmang aih khoe tanap ka au
qmang aih.

14 Canòh ma dèch hnhu lam dèch hnhnu hlài,
xam cataih hnhu dèch, ìh, ƀài kon calô, xam ƀài
kon cadrì ih ep acaq tanòe hadròeh, majah
qmang aih ƀài ngè aih khoe jah ìh xam ƀài kon
calô ìh, yŏc enh ƀài ramènh waiq kan catèm da
mangai Isorali.

15Wì hi aràng cataih hnhu dèch xam canòh
dèch hnhu lam hnhu hlài hloe xan ƀài bòq ma
đòeq hubùh, dèch hnhu lam hnhu hlài enh ngèa
Chuaq Jêhowa. Ƀài ngè aih dìq jah ìh xam ƀài kon
calô ìh tiaq ranenh moeq đòe, wop qmang ka
bàu Chuaq Jêhowa khoe tanap thê.

16Môise ti chaq bubi calô ma palauq đòeq
broq ramènh baxon yiniq lui, hnoq wì khoe bùh
dŏng, haq nòeh ka Êlê-asa wa Ythama, aih baiq
toq kon calô ma oe da Arôn, haq doe:

17Hagleq chôp ùh kaq jam kon ramènh baxon
yiniq lui tanòe hadròeh? Aih xài ngè dìq jaq
hadròeh Chuaq Jêhowa khoe am ka chôp, đòeq
pòq am yiniq lui da rìm ngai, đòeq broq ramènh
baxon yiniq lui ka wì enh ngèa Chuaq Jêhowa.

18Kô, mahim haq chôp ùh i qmùt tanòe
hadròeh; matroq aih chôp ep kaq ramènh qmat
tanòe hadròeh, troeq bàu au khoe tanap thê.

19Mahaq Arôn padreo bàu: Hì kô wa haq khoe
dèch ramènh baxon yiniq lui xam ramènh bùh
da cla enh ngèa Chuaq Jêhowa, mahaq kan habo
khoe loh ka au qmang kô, tàng joq hì kô au acaq
tam ramènh baxon yiniq lui, aih lem ka manoh
Boc Plình loq ùh?

20 Bàu aih, haq lem deh ka manoh Môise.

11
Bài ngè sròeh xam ngè ùh sròeh.

1 Chuaq Jêhowa doe ka wa Môise wa Arôn
qmang kô:

2 Thê anoe ka mangai Isorali rameh: taƀài ngè
ma rìh ta crong taneh, kô ƀài ngè pì ma khòh
kaq:

3Waq toq ngè cleq i cachop jo tawah, capiang
jo talah baiq, loq tacai, aih lòh pì kaq.

4Mahaq ùh khòh kaq ngè leq toq tacai dech,
ùh meh ngè leq i toq cachop jo tawah: troeq
lŏcđa, haq loq tacai, yàng haq ùh i cachop jo
tawah; aih la ngè ùh sròeh ka pì.

5 Tiếng cội-rễ là “arnebeth,” một thứ loài vật
chúng ta biết không quả quyết, nhưng giống tựa
như thỏ rừng và hay nhơi, cani tagùng, haq
tacai, mahaq ùh i ka cachop tawah, aih ep ngan
haq aih ngè ùh sròeh;

6 tho tarôm wang; haq tacai mahaq ùh i ka
cahop tawah; dài majah ngan haq ùh hruah

7 chùa, yac ka haq i cachop tawah, mahaq ùh
tacai, aih ùh sròeh ka pì.

8 Pì ùh khòh acaq jam hanoh ùh khòh poh ta
hanang ƀài ngè aih; ep ngan ƀài ngè aih ùh sròeh
ka pì.

9 Ƀài ngè rìh tadiac pì ma khòh kaq, aih ƀài ngè
leq, yac ka tadiac rasìq, yac ka oe tadiac, ma i
hakìa i cachep.

10Mahaq ngè leq yac ka tadiac rasìq, yac ka
tadiac, aih la bài ngè xêh tadiac, mahaq ùh i ka
hakìa ùh i ka cachep, aih ùh lòh pì kaq, ep ngan
aih la ùh sròeh ka pì.

11 Ƀài ngè kô, pì ep ramòt, ùh lòh acaq jam haq,
ep cadròt ka hanang haq.

12 Ƀài ngè tadiac ma ùh i ka hakìa ùh i ka
cachep, pì ep ngan aih la kan ramòt ka pì.

13Kô ƀài adrech chìm pì ma ep ngan haq
amùa, ùh khòh kaq, aih la: cliang, cliang kèn
xam cliang cliu.

14 Cliang gòh xam ƀài cliang gam, tiaq tang
adrech da haq;

15 hloe xam ƀài adrech ac,
16 chìm đađiu, da-ôh, chìm diac raxìq, xam rìm

adrech hatìah ka wì haq;
17 chìm da-ôh qyoh, cli koc, da-ôh kàn,
18 da-ôh taboc, da-ôh tađùng hawit, cliang diac

raxìq,
19 cli koc, chìm yiac xam ƀài hadrech hatìah;

chìm tèn panài xam racàt.
20 Ƀài ngè qyêq ma loq pan, lam pôn toq jènh,

aih pì ep ngan haq amùa ramòt.
21Mahaq ƀài ngè qyêq loq pan rai lam pôn toq

jènh, pì jah acaq ƀài maleq i jènh aplôh ta taneh.
22Aih la lìp tiaq deh adrech haq, hadro tiaq

deh adrech haq, lìp tùc tiaq deh drech haq,
canhenh tiaq deh adrech haq.

23 Ƀài ngè qyêq qnoeq loq pan i pôn toq jènh,
aih pì ep ngan haq amùa ramòt.

24 Taiq ƀài adrech aih èh pì majah loh ka ùh
hruah; cabô troq hanang ƀài adrech aih loh ka
ùh hruah trùh dixèq clam.

25 Cabô wê hanang ƀài ngè aih ep rùh deh eo,
èh loh ka ùh hruah trùh xèq clam.

26 Ƀài ngè leq ùh i ka cachop tapah, èh ùh tacai,

aih dìq ùh hruah ka pì; cabô bèq aih èh loh ka ùh
hruah.

27 Ƀài ngè ma lam pôn toq jo, waq toq maleq
lam xi capiang jènh, ma aih èh ùh sròeh ka pì;
cabô bèq hanang ngè aih loh ka ùh hruah trùh
xèq clam,

28 Cabô wê hanang ngè aih ep rùh dèh eo yôh,
èh amùa trùh xèq clam; ƀài ngè aih ùh hadròeh
ka pì.

29 Ƀài ngè moq ta taneh, kô ƀài ngè ma ùh
hruaq ka pì: chôn, cani, xam rìm adrech cadaq
ma kàn.

30Hùc hàc, tacot, cadaq, qmòq, xam bon.
31 Ƀài adrech ma qyoh qyêq, ƀài adrech aih ùh

hruah ka pì; cabô bèq hanang haq aih èh loh ka
ùh hruah trùh xèq clam

32Ùh dèh yac ka ngè cleq, waq toq ƀài ngè kô
cachìt clìh tùc enh qnhèq, aih èh dìq loh ka ùh
hruah, yac ka ngè broq xi long, xi akia, eo yôh,
cabàu, aih la ƀài dahwèq wì maloq xan waq dèh
yôt; ep tàm ƀài ngè aih tadiac, loh ka ùh hruah
trùh xèq clam, khoe aih èh men jah hruah hlài.

33 Tàng moeq taƀài yiniq aih taclìh troq cabi
tùng, rìm dahwèq ma tah enh dalam dìq loh ka
ùh hruah; cabi tùng aih ep tùq đac.

34 Yac ka dahwèq acaq xam ngè ôq leq, yac ka
tah ta cabi tùng taneh leq mahaq diac enh cabi
tùng aih troq catôh mùt, aih èh top kan ùh hruah.

35 Yac ka ngè cleq ùh dèh waq toq hanang ƀài
yiniq aih hi taclìh troq, aih hi top kan ùh hruah;
yac ka tanùh yac ka gŏc awìh dìq ep tùq ka
padah; haq khoe ùh hruah; pì ep ngan haq ùh
hruah.



LÊWI 11:36 xxxiii LÊWI 11:45

36Mahaq thòng diac qnì, ùh meh moeq toq
bau i bàc diac, aih dua hruah; mahaq waq toq
cabô ma hi troq hanang ƀài ngè cachìt aih èh hi
top kan ùh hruah.

37 Tàng i cleq enh hanang cachìt aih clìh troq ta
adrech wì ma rai, adrech aih èh dua hadròeh.

38Mahaq tàng wì pùc diac ta adrech aih èh i
cleq enh hanang taclìh troq, adrech aih èh loh ka
pi hruah am ka pì.

39 Jò moeq toq ngè khòh broq dahwèq acaq
mahaq loh ka cachìt, waq toq cabô troq hanang
haq aih mangai aih loh ka ùh hruah trùh jò
dixèq.

40 Cabô acaq hanang jam cachìt aih mangai
aih ep rùh dèh eo yôh, èh top kan ùh hruah trùh
xèq; cabô tòng hanang jam cachìt aih ep rùh dèh
eo yôh, èh top kan ùh hruah trùh xèq clam.

41 Rìm yiniq leq ma moq ta taneh aih dìq dŏng
ramòt am ka pì, ùh khòh kaq jam haq.

42Qmang aih ùh khòh acaq jam ƀài ngè moq ta
taneh, aih la ƀài ngè moq deh xi cliac, ngè lam xi
pôn toq jo qnì lam xi bàc toq jo qnì, majah
qmang aih ƀài aih la kan ramòt.

43 Pì apaq đòeq ka chac rađeh top kan amùa
enh ƀài ngè kô. Apaq broq ka rađeh loh ka ùh
hruah enh ƀài ngè kô ùh meh đòeq ka ƀài ngè kô
broq ka rađeh loh ùh hruah.

44Majah qmang aih au kô raq Jêhowa Boc
Plình pì; au kô raq hadròeh, dài pì majah ep wìh
wìa hadròeh. Pì apaq đòeq moeq toq ngè ma ti
moq ta taneh broq amùa ka chac pì.

45Majah qmang aih au kô raq Jêhowa, Mangai

khoe qnoh pì loh khoe ka gùng Êdip đòeq broq
Boc Plình pì; pì ep wìh wìa hadròeh, majah
qmang aih au kô raq hadòeh.

46Aih la ƀài ranenh trong ƀài ngè aban, ƀài
chìm ta trŏc, ƀài ngè rìh tadiac xam ƀài ngè moq
ta taneh.

47 đòeq hadro canau ngè ùh hadròeh xam ngè
hadròeh, ngè leq khòh kaq xam ngè ùh khòh kaq.

12
Ranenh jò gucadrì ha-uang

1 Chuaq Jêhowa doe ka Môise qmang kô:
2Anoe ka mangai Isorali qmang kô: Jò moeq

ngai gucadrì hadràp èh ha-uang loh moeq toq
kon calô, aih loh ka ùh hruah ta tapèh hì, qmang
ka jò haq i khê.

3 Trùh hì rahem wì broq ramènh kat akia ka
kon nga.

4Khoe aih mangai cadrì ep gòm ta piq jàt hì jò
mahim đeh jah basròeh, ùh khòh poh ta ngè
hadròeh leq hadai ùh khòh lam trùh tanòe
hadròeh trùh jò basròeh jah gêh.

5 Tàng haq ha-uang kon cadrì, aih èh ùh sròeh
ta qne khê, qmang ka jò haq i khê; ep apàm ta
tadràu jàt tadràu hì dôq mahim rađeh jah
basròeh.

6 Jò basròeh rađeh yac ka ha-uang kon calô yac
ka kon cadrì, mangai cadrì kô ep dèch ka pajàu
ramènh ajang qmang traiq taglàm moeq toq trìu
jah moeq hanam, đòeq broq ramènh bùh, moeq
toq kon trù ùh meh moeq toq kon trù braih đòeq
broq ramènh baxon yiniq lui.

7Mangai pajàu ep dèch ƀài kon ramènh aih
enh ngèa ka Chuaq Jêhowa, broq ramènh baxon
yiniq lui ka haq; aih èh haq jah basròeh khoe ka
bìac đeh ma da hrôq mahim. Aih la ranenh
trong mangai gucadrì jò ha-uang yac ka kon
cadrì qnì loq kon calô qnì.

8 Tàng haq ùh hlàt i ka rađeh moeq toq trìu
kon, aih ep rùp baiq toq trùh braih, ùh meh baiq
toq trù kon, moeq toq đòeq broq ramènh bùh,
moeq toq đòeq broq ramènh baxon yiniq lui;
mangai pajàu broq ramènh baxon yiniq lui ka
haq, aih èh haq jah sròeh.

13
Ranenh trong mangai bacùn...

1 Chuaq Jehowa doe hòm ka wa Môise wa
Arôn:

2 Jò cabô ta akia haq loh ka calan, plôh pa-êh
patênh, ùh meh loh ka preo taboc, tìah gleq ka
loq loh ka bacùn, aih èh wì ep qnàng haq trùh
ajang pajàu Arôn, tàng meh trùh ajang ƀài kon
calô haq aih la ƀài pajàu.

3Mangai pajàu hi ngan ta chac haq; tàng joq
hnoq xàc jang xìt aih loh ka taboc, tàng xìt aih
kaq yeo jrùq ka akia ta chac, aih raq teo bacùn:
mangai pajàu ngan èh khoe aih hi doe: mangai
kô khoe ùh sròeh.

4 Tàng xìt taboc ta chac mangai aih, teo aih ùh
hìaq yeo jrùq ka akia, èh xàc ùh hìaq loh ka
taboc, aih pajàu ep padràng đòeq crài haq aih ta
tapèh hì.

5 Trùh hì tapèh, mangai pajàu ngan hòm, tàng
joq xìt oe pang aih raq, pi lênh tam ta akia, aih

èh ep lah padràng đòeq haq tam haq moeq yàng,
hadai tapèh hì hòm.

6 Trùh hì tapèh, mangai pajàu ngan lauq hòm;
tàng joq xìt aih khoe bah, pi lênh ta akia, aih èh
mangai pajàu hi doe mangai aih jah sròeh; aih la
rahênh talêh. Mangai aih ep rùh dèh eo yôh, aih
èh hi jah sròeh.

7Mahaq tàng atìq ka jò haq khoe trùh enh
ngèa pajàu đòeq jah doe đeh kô sròeh, yàng kan
pa-êh haq oe plôh hlài ta akia, mangai aih èh ep
trùh enh ngèa pajàu yàng atìq hòm.

8Mangai pajàu ngan da haq, tàng joq talêh aih
khoe lênh ta akia aih ep doe haq aih ùh sròeh;
aih raq bacùn.

9 Jò i moeq teo bacùn tachac cabô, aih ep aràng
mangai lam patô rađeh enh ngèa mangai pajàu.

10Mangai pajàu hi ngan ka haq; tàng joq i
calan taboc ta akia broq ka xàc loh ka mang, èh i
moeq trong xech gòh nòe calan taboc aih,

11 aih raq kan bacùn khoe dùnh ta chac
mangai aih, mangai pajàu hi doe mangai kô ùh
sròeh, ùh dùh padràng wì haq hòm, majah
qmang aih khoe ùh hruah.

12Manhaq tàng hnoq xìt bacùn aih khoe xìa
jàp tachac mangai ma i teo aih, enh gàu trùh
jènh, jàp nòe leq mangai pajàu jah hnoq,

13 aih èh mangai pajàu ep ngan ka haq; tàng
joq hnoq xìt bacùn aih khoe xìa tachac, aih èh
jah doe haq aih khoe hruah; haq khoe loh ka
mang dong tachac, dài majah khoe sròeh.

14Mahaq jò leq plôh loh xech gòh, mangai aih
èh ùh sròeh.

15 Jò mangai pajàu hnoq xech gòh aih ep doe

mangai aih la ùh sròeh, xech gòh aih la ùh sròeh;
aih raq kan bacùn.

16Mahaq tàng joq xech gòh aih loh ka bah, loh
hlài ka mang, mangai aih ep lam trùh ajang
mangai pajàu.

17mangai pajàu ngan da haq, èh tàng joq xìt
aih khoe loh ka mang, aih èh ep doe mangai i xìt
aih sròeh, majah qmang aih khoe jah sròeh.

18 Jò moeq ngai leq tachac haq i teo xìt pa-êh
khoe brêh,

19 èh jang xìt pa-êh aih plôh ka calan taboc ùh
meh gòh gòh, mangai aih ep lam patô rađeh enh
ngèa mangai pajàu;

20mangai pajàu ngan da haq; tàng joq teo aih
kaq yeo jrùq ka akia èh xàc loh ka mang, aih èh
mangai pajàu ep doe haq aih ùh sròeh; aih raq
kan bacùn khoe kaq jang xìt patênh.

21 Tàng joq mangai pajàu ngan, ùh hnoq xàc
taboc jang aih, ùh hìaq kaq yeo jrùq ka akia, èh
hnoq khoe loh ka bah, aih èh ep padràng đòeq
mangai aih ta tapèh hì.

22 Tàng joq teo aih lênh jàp ta akia, mangai
pajàu ep doe haq aih khoe ùh sròeh; aih raq teo
bacùn.

23 Tàng xìt aih oe moeq nòe ùh tablòq, ùh lênh
tam, aih la xìt pa-êh; mangai pajàu hi doe
mangai aih la hadròeh.

24 Jò cabô i xìt padŏc ùnh ta akia, èh nòe padŏc
aih loh ka taboc gòh ùh meh loh ka bah bah,

25Mangai pajàu ngan da haq, tàng joq xìt aih
loh ka taboc, èh tàng nòe xìt aih loh ka yeo jrùq
ka akia, aih la kan bacùn plôh nòe xìt padŏc.

26 Tàng mangai pajàu ngan ùh hnoq xàc taboc

tanòe teo padŏc, ùh hìaq yeo jrùq ka akia, èh
hnoq khoe bah bah, aih ep padràng đòeq haq
crài ta tapèh hì

27 Trùh hì tapèh mangai pajàu ngan haq, hnoq
teo aih lênh ta akia, aih ep doe haq aih khoe ùh
sròeh; aih raq kan bacùn.

28Mahaq tàng xìt aih ùh tablòq, ùh lênh ta akia
èh khoe loh ka bah, aih la calan padŏc. Mangai
pajàu ep doe haq aih sròeh, aih la xìt padŏc.

29 Tàng jò moeq ngai calô qnì loq cadrì qnì i
habau tagàu, ùh meh nòe kiang,

30 aih èh mangai pajàu hi ngan habau aih. tàng
habau aih kaq yeo jrùq ka akia, hon xàc qyêq
broq ka drinh drinh, mangai pajàu ep doe haq
aih khoe ùh sròeh; aih raq teo bacùn nòe gàu ùh
nòe kiang.

31Mahaq tàng jò mangai pajàu ngan xìt aih,
hnoq xìt aih ùh i kaq yeo jrùq ka akia, èh hnoq
nòe aih ùh i ka xàc gam, aih èh ep lah đòeq haq
aih oe đeh crài ta tapèh hì.

32 Trùh hì apèh mangai pajàu ngan habau aih,
tàng joq habau aih ùh hìaq lênh tam, ùh i ka xàc
drinh drinh, èh ùh hìaq yeo jrùq ka akia,

33 qmang aih mangai aih ep got xàc got xàc
mom, mahaq ùh jah got ajang habau, èh mangai
pajàu hi lah đòeq haq aih oe đèh crài ta tapèh
tam moeq yàng hòm.

34Khoe aih trùh hì tapèh, mangai pajàu hi
ngan, tàng habau ùh hìaq lênh tam ta akia, ùh
yeo jrùq ka akia, aih èh mangai pajàu hi doe haq
aih sròeh; mangai yinìq aih ep rùh dèh eo yôh,
aih èh jah sròeh.

35Mahaq atìq ka jò khoe jah doe haq sròeh,
yàng èh habau aih oe raq lênh ta akia, aih èh
mangai pajàu ep ngan hòm.

36 Tàng xìt habau khoe lênh ta akia, mangai
pajàu pi ep chaq waq ka hnoq xàc drinh đrinh,
mangai aih khoe ùh sròeh.

37Mahaq tàng hnoq habau tìah ka oe pang aih
raq, èh khoe plôh xàc gam, xìt aih khoe brêh:
Haq aih khoe jah sròeh èh mangai pajàu ep doe
mangai aih khoe jah sròeh.

38 Jò mangai calô qnì cadrì qnì ta akia i ƀài xìt
taboc,

39mangai pajàu hi ngan. Tàng ta akia i ƀài xìt
taboc nget, aih la teo taboc loh ta akia: haq aih
dua sròeh.

40 Jò moeq ngai taluih xàc, haq aih la mangai
clŏc gàu: haq aih dua sròeh.

41 Tàng gàu haq taluih enh ngèa, aih la mangai
clŏc ngòng: haq dua sròeh.

42Mahaq tàng tanòe clŏc enh ngèa qnì clŏc
enh rù i moeq teo taboc gòh, aih raq bacùn plôh
loh jang teo clŏc enh ngèa ùh enh rù.

43Mangai pajàu ep ngan da haq; tàng joq teo
calan tanòe clŏc gàu enh ngèa ùh qnì ùh enh rù
loh ka taboc gòh, qmang ka kan bacùn ta akia
chac mangai,

44 aih mangai kô khoe bacùn, mangai pajàu ep
doe haq la mangai ùh sròeh majah qmang aih
khoe bacùn tagàu.

45Qmang aih, yac ka cabô waq toq hi loh ka
bacùn, dìq ep caxùnh eo cwàn hit ka hyah hyai,
xàc gàu caqnaih tù ta hadrò rai cachech creo: Ùh

sròeh! Ùh sròeh!
46Waq toq haq oe raq i yinìq, aih haq oe raq

ùh sròeh, ep oe đeh crài enh gùng ka traiq lình.
47 Jò eo cwàn loh ka camo qmang ka xìt bacùn,

aih yac ka broq xi xàc trìu xi brai lan,
48 ùh meh yac ka yiniq cleq atênh xi xàc trìu, xi

brai lan, xi akia ùh meh yac ka broq xi akia.
49 Tàng teo aih nget nget ùh meh gòh gòh, ta

cwàn eo qnì ta akia qnì, ta ngè atênh ùh meh ta
caxi brai ùh meh ngè ma broq xi akia, aih ep
ngan aih la tìah ka bacùn, ep aràng patô ka
mangai pajàu.

50Mangai pajàu hi ngan, khoe aih lah đòeq
crài ngè khoe camo aih ta tapèh hì.

51 Trùh hì tapèh, mangai pajàu ep ngan hlài;
tàng joq baxìt camo aih hlàng ta eo cwàn, ngè
atênh ùh ta caxi brai, ta akia ùh meh ngè broq xi
akia, aih la kan baxìt camo ùh dìq ka kan đùc;
dahwèq aih la ùh sròeh.

52Haq ep bùh đac eo cwàn, xia ma atênh yac
ka caxi brai xi xàc trìu yac ka caxi brai lan yac
ka rìm dahwèq ma broq enh akia ma khoe i
baxìt camo, aih la baxìt camo ùh catech ka kan
đùc; ep bùh đac.

53 Tàng jò mangai pajàu ngan, ùh hnoq kan
camo aih hlàng ta eo cwàn, ta xia atênh ta caxi
brai, ùh meh ta dahwèq broq xi akia,

54 aih haq ep thê wì aràng rùh ngè ma i baxìt
camo aih, khoe aih don đòeq crài ngè aih moeq
yàng hòm ta tapèh hì.

55 Jò khoe rùh mangai pajàu ngan hòm, tàng
kan camo aih ùh taclah ùh hlàng tam, ngè aih la
ùh sròeh: ìh ep lam bùh đac,

56 Tàng jò khoe rùh, mangai pajàu hnoq nòe
aih khoe taclah, aih ep doeh đac haq khoe ka
cwàn eo, xia atênh khoe ka caxi brai

57 Tàng teo camo aih oe plôh hòm ta eo cwàn,
tanòe xia atênh ta caxi brai, ùh meh ta ngè leq
broq xi akia, aih ep ngan tìah teo bacùn, ep bùh
đac.

58Mahaq eo wàn, xia atênh ùh meh caxi brai,
ùh meh dahwèq leq broq xi akia ìh ma khoe rùh,
teo baxìt camo khoe hnhung, aih rùh tam moeq
yàng hòm, aih èh hi sròeh.

59Aih la ranenh trong baxìt camo tìah kan
bacùn ta eo cwàn broq xi xàc trìu xi brai lan, ta
xia atênh ùh ta caxi brai ùh meh ta ngè cleq broq
xi akia, tiaq ranenh aih đòeq hu doe haq sròeh
loq ùh sròeh.

14
Ramènh broq brêh kan bacùn

1 Chuaq Jêhowa doe ka Môise qmang kô:
2 kô ranenh am ka mangai bacùn jò haq jah

brêh lem èh khoe jah aràng trùh enh ngèa
mangai pajàu,

3mangai pajàu ep loh enh gùng ka traiq lình
đòeq hu ngan. tàng joq teo bacùn da mangai
yinìq aih khoe brêh

4Mangai pajàu hi thê haq aih aràng baiq toq
chìm oe raq rìh lem hreo, long huàng nam, xi
brai gòh, xam hamenh cachiq xônh.

5Mangai pajàu hi thê pot moeq toq ta baiq toq
chìm aih ta griang taneh, enh qnhèq ka diac hìu.

6Khoe aih, rùp chìm ma oe rìh xam long huàng
nam, xi brai gòh, cachiq xônh aràng tàm ta
mahim da chìm ma khoe pot ranŏng enh qnhèq
ka diac hìu.

7Mangai pajàu ep da arat mahim tapèh yàng
ta chac mangai ma khoe jah hreo ka bacùn, èh
doe haq aih khoe hreo lem, khoe aih caqnaih
chìm ma oe rìh pan tagùng.

8 jah hreo hi rùh dèh eo yôh, got dŏng xàc, hùm
tadiac, aih èh jah hreo. Khoe aih haq jah mùt ta
traiq lình, mahaq ep oe enh gùng tapèh hì.

9Khoe ka tapèh hì haq got dŏng xàc tachac,
xàc gàu, xàc mat, rùh eo cwàn hùm tadiac, aih èh
hi jah hreo lem.

10 Trùh hì rahem, haq rùp baiq toq trìu calô ùh
i ka xìt habau, moeq toq trìu cadrì qnhòq tap
moeq hanam, ùh i ka xìt habau, piq phàn mòeq
jàt êpha dàc habuàt lem, ùc dàu, broq ramènh
xep, xam moeq lot dàu. Một đồ lường nhỏ về vật
nước: một phần mười hai của đồ lường “hin”, hin
ước hơn ba litres;

11mangai pajàu broq ramènh basròeh ka haq
aràng haq aih trùh enh ngèa ka Chuaq Jêhowa
ajang qmang traiq taglàm

12Khoe aih, mangai pajàu hi rùp moeq ta baiq
toq trìu calô dèch broq ramènh baxon yiniq lui
xam moeq lot dàu, rai dèch hnhu lam hnhu hlài
enh ngèa Chuaq Jêhowa.

13Khoe èh, pàc kon trìu calô aih tanòe wì xan
loq pàc ƀài kon ramènh baxon yiniq lui xam
ramènh bùh, aih la nòeh hadròeh, majah qmang
aiht ranènh baxon yiniq lui aih jah mangai
pajàu, tìah ka kon ramènh baxon yiniq lui kô



LÊWI 14:14 xliii LÊWI 14:21

hadai jah mangai pajàu, aih la ngè dìq jaq
hadròeh.

14Mangai pajàu yŏc mahim kon ramènh baxon
yiniq lui xùt ta hla don pah qma da mangai jah
sròeh, ta hadrang kan tì pah qma xam ta
hadrang kan jènh pah qma;

15 khoe aih hi yŏc lot dàu ùc dèh taxŏng pah
qngeo.

16 tàm dèh hadrang tì pah qma rađeh taxŏng
pah qngeo, da arat tapèh yàng enh ngèa Chuaq
Jêhowa.

17Dàu ma oe i taxŏng, mangai pajàu yŏc xùt
don pah qma da mangai jah hreo, ta hadrang
kan tì pah qma xam hadrang kan jènh pah qma,
phàn ma oe i èh đòeq enh qnhèq ka mahim
ramènh baxon yiniq lui.

18Dàu oe rah taxŏng rađeh, mangai pajàu xùt
tagàu mangai jah sròeh; qmang aih mangai
pajàu broq ramènh baxon yiniq lui am ka haq
aih enh ngèa Chuaq Jêhowa.

19Khoe ka aih, mangai pajàu dèch kon ramènh
baxon yiniq lui đòeq broq ramènh baxon yiniq
lui ka mangai jah hreo deh ka kan ùh hruah.
Khoe aih èh mangai pajàu hijêh kon ramènh
đòeq broq ramènh bùh,

20 dèch pajùm ti ramènh xep ta prang tadreo;
qmang aih mangai pajàu broq ramènh baxon
yiniq lui ka mangai kô, aih èh mangai kô jah
hreo lem.

21Mahaq tàng mangai aih hamoq đeh hrìn, ùh
broq qmang leq ma plàih đeh đòeq dèch ƀài
ramènh kô, aih ep rùp moeq toq trìu calô đòeq
broq ramènh baxon yiniq lui, dèch hnhu lam

hnhu hlài đòeq broq ramènh baxon deh yiniq
lui, moeq phàn moeq jàt dàc habuàt ùc dàu broq
ramènh xep, xam moeq lot dàu.

22Mac tiaq đeh bu hlàt, haq aih hadai aràng
baiq toq trùh braih ùh meh baiq toq trù kon, ma
kô broq ramènh baxon yiniq lui, ma tau broq
ramènh bùh.

23 Trùh hì rahem, mangai aih ep aràng kon
ramènh đòeq broq ramènh bahreo ka rađeh, am
ƀài ngè kô ka mangai pajàu ajang trong qmang
traiq taglàm, enh ngèa Chuaq Jêhowa.

24Mangai pajàu rùp kon trìu calô ma padon
đòeq broq ramènh baxon yiniq lui, xam moeq lot
dàu, khoe aih dèch hnhu lam hnhu hlài enh ngèa
Chuaq Jêhowa.

25Khoe ka aih, mangai pajàu pàc kon trìu ma
đòeq broq ramènh baxon yiniq lui, yŏc mahim
xùt don pah qma da mangai jah hreo, ta
hadrang kan tì pah qma xam ta hadrang kan
jènh pah qma.

26Khoe aih, mangai pajàu ùc dàu taxŏng ta tì
pah qngeo rađeh.

27 yŏc hadrang tì ƀè qma tàm ta dàu taxŏng bè
qngeo, da arat tapèh yàng enh ngèa Chuaq
Jêhowa,

28 rai xùt ta hla don ƀè qma da mangai jah
hreo, ta hadrang kan tì pah qma xam ta hadrang
kan jènh pah qma, ajang nòe khoe xùt mahim
ramènh baxon yiniq lui.

29Dàu ma oe rah taxŏng, mangai pajàu ùc
tachac mangai jah hreo, đòeq broq ranènh
baxon yiniq lui ka haq enh ngèa Chuaq Jêhowa.

30Khoe aih, mangai pajàu hi dèch moèq ta
baiq toq trù braih, tàng ùh meh moeq oe ta baiq
toq trù kon, mac tiaq ka kon ramènh wì ma
aràng trùh.

31Dèch ma kô broq ramènh baxon yiniq lui
dèch kon ma tau broq ramènh bùh, pajùm ti
ramènh xep. Qmang aih, mangai pajàu broq
ramènh baxon yiniq lui ka mangai jah hreo enh
ngèa Chuaq Jêhowa.

32Aih la trong ramènh bahreo da mangai pa jò
haq loh xìt bacùn.

kan camo tahnim
33 Chuaq Jêhowa doe ka wa Môise wa Arôn

rameh:
34 Jò pì mùt tagùng Cana-an, aih la gùng au am

ka pì broq kùng hang, tàng joq au caqnìh kan
camo tìah ka habau bacùn ta hnim leq oe tagùng
pì khoe jah đòeq broq kùng hang aih,

35 cla craq hnim aih ep lam anoe ka mangai
pajàu: Au hnoq tìah gleq i kan baxìt camo
tahnim au.

36Adroe ka mùt ngan hnim aih, mangai pajàu
ep thê wì qnoh dŏng dahwèq loh enh gùng, đòeq
ùh hìaq top kan ùh sròeh; jò qnoh khoe dìq, aih
èh mangai pajàu hi mùt ngan trom hnim.

37Haq hi ngan teo aih, tàng joq teo aih oe roc
panàt i trom nget nget, ùh meh gòh gòh, yeo jrùq
ka panàt,

38 aih èh pajàu loh enh gùng nìm padràng đòeq
hnim aih ta tapèh hì.

39Hì tapèh, pajàu wìh hlài, tàng hnoq teo aih
hlàng loh ta panàt hnim,

40 aih ep thê rèq đac bài cato hmo ma khoe
top, khwênh enh gùng ka plài oe tanòe amùa;

41 khoe aih thê wì koeh dŏng trom hnim xam
dudan ka hnim, hacom blo wì ma koeh aih qnoh
enh gùng ka plài tanòe ma amùa;

42 khoe èh yŏc hmo neo baxìa hlài jang teo
dùnh, yŏc hô neo lìa hlài jàp ka hnim

43Mahaq tàng atìq ka jò ma khoe rèq đac bài
hmo aih, koeh trom hnim rai lìa hlài, teo camo
aih oe raq loh hòm,

44 aih èh mangai pajàu ep trùh ngan hòm. Tàng
hnoq camo aih kaq hlàng trom hnim, aih raq teo
bacùn.

45Qmang aih wì ep raliang đac hnim aih, hmo,
long xam hô, khoe èh aràng ùc đac enh gùng ka
canàng plài tanòe ma amùa.

46 Jò nìm padràng hnim aih, cabô mùt mangai
aih èh top kan ùh sròeh trùh jò dixèq.

47 Cabô kùi qnì, ùh meh acaq ta hnim aih ep
rùh deh eo cwàn,

48Mahaq atìq ka jò hnim aih khoe jah lìa hlài,
tàng mangai pajàu wìh hlài, ngan hnoq teo aih ùh
hìaq kaq hlàng trom hnim, aih haq ep doe hnim
aih sròeh, majah qmang aih teo aih khoe brêh.

49Đòeq broq ramènh basròeh am ka hnim aih,
haq ep yŏc baiq toq chìm, long huàng nam, caxi
brai gòh xam hamenh cachiq xônh;

51 khoe aih yŏc long huàng nam hamenh
cachiq xônh, caxi brai gòh, xam chìm rìh, tàm
dŏng ta mahim chìm ma khoe pot ranŏng enh
qnhèq ka trong diac hìu, rai da arat tapèh yàng
ta hnim.

52Qmang aih, mangai pajàu yŏc mahim chìm,
diac hìu, kon chìm rìh, long huàng nam, hamenh
cachiq xônh, xam xi brai gòh đòeq broq ramènh
dôq hnim aih jah basròeh.

53Khoe aih, mangai pajàu caqnaih chìm ma oe
rìh pan loh enh gùng ka plài trùh ta đùng ruàng;
mangai pajàu broq ramènh baxon yiniq lui ka
hnim, aih èh hnim jah sròeh.

54Aih ƀài ranenh am ka ƀài kan bacùn xam teo
xìt rahenh,

55 ka kan camo ta eo cwàn xam hnim oe,
56 xam nòe calan, pachùng patênh, nòe taplŏc,
57 hu hnài đòeq wì loq jò leq yiniq cleq ma

sròeh, yiniq leq ùh sròeh. Aih la ranenh trong
yinìq bacùn.

15
Ranenh trong kan ùh hruah da gucadrì xam
guacalô

1 Chuaq Jêhowa anoe tam ka wa Môise wa
Arôn rameh:

2 Thê anoe ka mangai Isorali qmang kô: Waq
toq mangai calô leq ta chac haq loh jìq làuq, aih
èh haq loh ka ùh hruah;

3 kan ùh hruah da haq taiq kan jìq làuq: yac
chac haq loh diac ùh wìa yac khoe atàt, aih dua
mangai aih loh ka ùh hruah.

4 Juàng leq haq aih khoe kùi, dìq loh ka ùh
hruah: èh ƀài ngè leq haq khoe haqngui enh
qnhèq hanoh loh ka ùh hruah.

5 Cabô ma troq bèq da haq juàng, ep rùh dèh
cwàn eo, hùm ta diac, èh loh ka ùh hruah trùh
xèq clam.

6 Cabô haqngui nòe mangai jìq làuq aih khoe
haqngui, ep rùh dèh cwàn eo, hùm ta diac, èh loh
ka ùh hruah trùh xèq clam.

7 Cabô troq bèq chac mangai jìq làuq aih, ep
rùh dèh cwàn eo, hùm ta diac, èh loh ka ùh
hruah trùh xèq clam.

8 Tàng mangai jìq làuq troq cachôh ka mangai
ma hruah, mangai aih èh ep rùh dèh cwàn, hùm
ta diac, èh loh ka ùh hruah trùh xèq clam.

9 Xê leq mangai jìq làuq aih khoe haqngui aih
èh dìq loh ka ùh hruah.

10Waq toq cabô troq bèq yiniq cleq enh chac
mangai jìq làuq aih, dìq top kan ùh hruah trùh
xèq clam. Cabô ma wê ƀài ngè aih, ep rùh dèh
cwàn eo, hùm ta diac, èh top kan ùh hruah trùh
xèq clam.

11 Yac ka cabô ùh dèh, waq toq mangai jìq làuq
aih ùh qnheo tì ta diac mahaq troq bèq haq aih,
mangai aih èh ep rùh dèh cwàn eo ta diac, èh top
kan ùh hruah trùh xèq clam.

12Abôq taneh leq mangai aih troq bèq, ep tùq
đac ka padah, ngè broq xi long, aih qnheo ta
diac.

13 Jò mangai calô jìq làuq khoe jah brêh, aih ep
rèn patep pang hì haq jah brêh trùh tapèh hì,
khoe aih rùh dèh eo cwàn ta diac hìu; khoe aih,
haq hi jah hreo.

14 Trùh hì rahem, haq aih ep rùp ka rađeh baiq
toq trù braih, ùh meh baiq toq trù kon, lam trùh
enh ngèa Chuaq Jêhowa, jang nòe qmang traiq
taglàm, èh am ka mangai pajàu.

15Mangai pajàu dèch toq ma kô broq ramènh
baxon yiniq lui, ma tau broq ramènh bùh,

qmang aih mangai pajàu broq ramènh baxon
yiniq lui da mangai calô kô enh ngèa Chuaq
Jêhowa.

16 Jò mangai calô apô xep, ep hùm dìq ka chac
ta diac, èh loh ka ùh hruah tùh xèq clam.

17 Eo cwàn xam ngè akia leq ma khoe top, ep
rùh ta diac, loh ka ùh hruah trùh xèq clam.

18 Jò mangai calô xam mangai cadrì waq ka
dabau, aih èh ep hùm ta diac, loh ka ùh hruah
trùh xèq clam.

19 Jò mangai cadrì i khê, aih ep ùh hruah ta
tapèh hì; waq toq cabô ma bèq haq hi loh ka ùh
hruah trùh xèq clam.

20Ngè leq haq ma kùi qnì haqngui qnì jò haq
ma i khê, aih dìq top kan ùh hruah.

21 Cabô troq da haq juàng, ep rùh dèh cwàn eo,
hùm ta diac, èh loh ka ùh hruah trùh xèq clam.

22 Cabô ma troq ngè leq haq ma khoe haqngui
enh qnhèq, ep rùh dèh eo cwàn, hùm ta diac, èh
loh ka ùh hruah trùh xèq clam.

23 Tàng loq i cleq ta juàng, ùh meh ta ngè haq
haqngui, cabô ma troq poh, hi loh ka ùh hruah
trùh xèq clam.

24 Tàng i moeq ngai calô waq ka gucadrì aih,
èh kan amùa jò i khê top ka mangai calô, aih èh
mangai calô loh ka ùh hruah ta tapèh hì; juàng
leq haq ma kùi dìq top kan ùh hruah.

25 Jò mangai gucadrì khoe dìq dèh ka khê
mahaq oe raq loh mahim bàc, ùh meh loh ka
lon, aih loh ka ùh hruah tìah ka jò oe raq i
mahim qmang ka jò i khê.

26 Jò i mahim, yac ka juàng leq haq khoe kùi
enh qnhèq dìq tìah qmang ka juàng jò haq i khê

diq.
27 Cabô ma troq ƀài ngè aih dìq loh ka ùh

hruah, ep rùh dèh cwàn eo, hùm ta diac, èh loh
ka ùh hruah trùh xèq clam.

28 Jò mahim gucadrì aih khoe atàt, ep rèn pang
hì atàt jah tapèh hì, aih èh hi jah hruah.

29 Trùh hì rahem, mangai aih rùp baiq toq trù
braih, ùh meh baiq toq trù kon, aràng ka mangai
pajàu ajang qmang traiq taglàm.

30Mangai pajàu ep dèch toq ma kô broq
ramènh baxon yiniq lui, toq ma tau broq ramènh
bùh; broq qmang aih haq baxon yiniq lui da
gucadrì tau enh ngèa Chuaq Jêhowa.

31Qmang aih, pì jah lah mangai Isorali hangai
kan ùh hruah da wì haq, yùq èh wì haq loq broq
amùa ka traiq taglàm au ma xan oe taqne wì
haq, ùh qmang aih èh wì haq loq ep cachìt dèh ta
kan ùh hruah.

32Aih raq ranenh am ka mangai calô loh ka jìq
làuq, am ka rìm ngai apô xep,

33 am ka gucadrì jò haq i khê, ka rìm ngai, yac
ka gucalô gucadrì, ma loh ka jìq làuq, ka mangai
calô jò haq waq ka gucadrì jò haq i khê.

16
Hì ramènh kàn
16
1Atìq ka baiq ngai kon calô da Arôn cachìt jò

wa thia haten enh ngèa Chuaq Jêhowa, aih haq
doe ka Môise,

2 rameh: Drah doe ka Arôn, daq ìh, haq paq
mùt yôt nòe hadròeh oe enh dalam ka bai prình,
enh ngèa ka calàp baxon yiniq lui enh crŏng

hom, yùq èh haq loq ep cachìt; majah qmang aih
au oe ta yùc ma loh enh crŏng calàp baxon yiniq
lui.

3Arôn mùt tanòe dìq jaq hadròeh qmang kô
èh: Haq ep rùp moeq toq ƀo calô caqmon kàn,
đòeq broq ramènh baxon yiniq lui, èh xam moeq
toq trìu calô broq ramènh bùh.

4Haq ep caxùnh eo yôh xi bai lan, enh qneq
atàc cwàn xi bai lan, kàt caqnam xi bai lan rai
kui tagàu moeq blah mù xèp xi bai lan. Aih la ƀài
eo hadròeh, haq ep hùm ta diac adroe ka atàc
ƀài ngè aih.

5 Enh nòe mangai Isorali, haq rùp yŏc baiq toq
kon bubi calô đòeq broq ramènh baxon yiniq lui
xam moeq toq kon trìu calô đòeq boq ramènh
bùh.

6Arôn hi dèch moeq toq kon ƀo broq ramènh
baxon yiniq lui ka rađeh, xam ka hnim cla.

7Khoe aih haq rùp baiq toq bubi calô, aràng
đòeq enh ngèa ka Chuaq Jêhowa, ajang nòe trong
qmang traiq taglàm.

8Khoe ka aih, Arôn pàih panàih, moeq aih da
Chuaq Jêhowa, moeq aih da Axasên.

9Arôn hi aràng bubi calô panàih ma troq da
Chuaq Jêhowa lam haten rai dèch ma aih broq
ramènh baxon yiniq lui.

10 Èh toq panàih ma troq da Axasên, aih rong
rìh enh ngèa Chuaq Jêhowa, đòeq broq ramènh
baxon yiniq lui ta haq, khoe aih caqnaih haq
mùt tađùng hawit đòeq haq hlài ta Axasên.

11Qmang aih, Arôn ep aràng ƀo calô aih la kon
ramènh baxon yiniq lui, pàc ƀo aih broq ramènh
baxon yiniq lui ka cla xam dìq ka wì ta hnim.

12 khoe aih yŏc abôq ma bùh ngè xua thùm tah
ta aih bình ngia ùnh cheo enh cabŏng tadreo enh
ngèa Chuaq Jêhowa, xam moeq cadop dàc xua
thùm, aràng mùt enh dalam ka bai prình.

13Haq ep tah dàc xua thùm aih ta-ùnh, enh
ngèa Chuaq Jêhowa, dôq nhòe xua thùm glom
dŏng ta calàp baxon yiniq lui ma oe enh crŏng
hom, aih èh haq ùh hìaq cachìt.

14Haq hadai ep yŏc mahim kon ƀo aih, yŏc
hadrang tì da arat tapèh yàng ta calàp baxon
yiniq lui, bè mahì tŏc, èh tapèh yàng enh ngèa ka
calàp baxon yiniq lui.

15Khoe ka aih, pàc bubi ma đòeq broq ramènh
baxon yiniq lui ka mangai Isorali; qnàng mahim
aih mùt enh dalam ka bai prình; broq tìah ka
haq ma khoe broq ka mahim ƀo calô, aih la da
arat ta calàp baxon yiniq lui xam enh ngèa ka
calàp baxon yiniq lui.

16 Broq qmang kô haq jah baxon yiniq lui ka
nòe hadròeh taiq yiniq lui da Isorali, ùh kè ka
yiniq lui wì haq qmang leq. Haq hanoh ep broq
qmang aih ka traiq taglàm ma oe taqne kan ùh
ùh hruah da wì haq.

17 Jò mangai pajàu mùt đòeq broq ramènh
baxon yiniq lui ka nòe hadròeh trùh jò haq
tawìh loh, aih apaq i cabô oe ta traiq taglàm;
qmang aih haq broq ramènh baxon yiniq lui ka
rađeh, ka hnim rađeh, xam dìq ka Isorali.

18Khoe aih, haq wìh loh, thia ajang prang
tadreo enh ngèa Chuaq Jêhowa, đòeq broq
ramènh ka prang tadreo; haq yŏc mahim kon ƀo
calô xam bubi calô, xùt dudan ƀài aki prang

tadreo.
19Khoe yŏc hadrang tì da arat mahim tapèh

yàng ta prang tadreo, broq ka prang jah hreo
hadròeh, taiq ƀài kan ùh hruah da mangai
Isorali.

20 Jò mangai pajàu khoe gêh ka broq ramènh
baxon yiniq lui ka nòe hadròeh, ka prang
tadreo, aih èh haq ep tadreo dèch bubi calô ma
oe rìh tau.

21Arôn roh dèh baiq toq tì nòe gàu bubi calô
ma oe rìh, anoe qnoh ƀài kan ngang dù, ƀài kan
ùh troq, aih la ƀài yiniq lui da Isorali, taqmòq dìq
jang gàu bubi, khoe aih thê mangai ma khoe
padon đòeq ka bìac kô hnan qnoh bubi, mùt haq
tađùng hawit.

22Aih èh, bubi calô aih pòq wê ta chac haq ƀài
yiniq lui ngang dù da Isorali tanòe hawit.

23Arôn hi wìh mùt ta traiq taglàm lêh eo cwàn
xi bai lan habuàt ma khoe caxùnh đòeq mùt nòe
dìq jaq hadròeh, haq đòeq ƀài ngè aih ta aih.

24Khoe aih yŏc diac hùm rađeh tanòe
hadròeh, caxùnh hlài dèh eo, loh enh gùng, dèch
ramènh bùh ka mangai Isorali, đòeq broq
ramènh baxon yiniq lui ka rađeh xam ka wì.

25Haq hanoh ep yŏc bòq da ƀài kon ramènh
baxon yiniq lui bùh ta prang tadreo.

26Mangai ma tiaq qnàng bubi calô ka Axasên,
ep rùh dèh cwàn eo, hùm ta diac lem, khoe aih
men jah mùt ta traiq lình.

27Mahaq wì ep qnoh enh gùng ka traiq lình ƀo
calô xam bubi calô ma khoe dèch broq ramènh
baxon yiniq lui, mahim haq ma khoe qmùt nòe
Dìq jaq Hadròeh đòeq broq ramènh baxon yiniq

lui; èh yŏc ƀài akia xam ìc baiq toq ngè aih bùh
ta-ùnh.

28Mangai ma yòng bùh ep rùh dèh eo cwàn,
hùm ta diac, khoe ka aih men jah mùt ta traiq
lình.

29Kô èh ranenh mòeq đòe am ka pì: trùh hì
mòeq jàt khê tapèh, pì ep apàm, ùh khòh broq
qmòe yac ka moeq yiniq cleq, yac ka cla pì yac
ka mangai diac wì ma rìh oe taqne pì.

30Majah qmang aih, ta hì aih ramènh baxon
yiniq lui jah broq am ka pì, đòeq pì jah hreo
lem: joq qnàng pì jah hreo lem khoe ka yiniq lui
pì enh ngèa ka Chuaq Jêhowa.

31Aih la ramènh Sabat, mòeq hì padài am ka
pì, pì ep apàm; aih la ranenh mòeq đòe.

32Mangai patìh ma khoe jah ranenh xùt dàu
đòeq broq pajàu kàn thai dèh baq, ep caxùnh eo
xi bai lan hadròeh,

33 đòeq haq broq ramènh baxon yiniq lui ka
nòe hadòeh, ka traiq taglàm, ka prang tadreo, ka
ƀài pajàu xam dìq dŏng ka rìm mangai.

34Mòeq hanam mòeq yàng ep broq ramènh
baxon yiniq lui ka mangai Isorali, đòeq wì haq
jah hreo deh ka ƀài yiniq lui cla wì haq; aih la
ranenh mòeq đòe am ka pì.

Arôn broq qmang ka bàu Chuaq Jêhowa
khoe tanap thê Môise.

17
Kon ramènh ep pàc nòe hadròeh.

1 Chuaq Jêhowa doe ka Môise qmang kô:
2Anoe ka Arôn, xam wì kon haq xam dìq dŏng

ka Isorali: Kô bàu da Chuaq Jêhowa tanap:

3 Tàng mòeq ngai calô ta Isorali pàc moeq toq
ƀo, mòeq toq trìu, ùh meh mòeq toq bubi yac ka
ta traiq lình qnì enh gùng ka traiq lình qnì,

4 ùh aràng trùh jang qmang traiq taglàm đòeq
broq ramènh dèch ka Chuaq Jêhowa, enh ngèa ka
hnim kùh waiq đò da Chuaq Jêhowa, mangai aih
èh khoe pòq yiniq broq ta-ùc mahim, wì haq
khoe broq ta-ùc mahim, dài majah ep hnan
qnoh enh gùng ka Isorali.

5Qmang aih dôq mangai Isorli yŏc dèh ramènh
đeh ma dèch ta gùng aràng ajang mangai pajàu,
enh ngèa ka Chuaq Jêhowa, jang qmang traiq
taglàm, đòeq dèch broq ramènh waiq kan catèm
ka Chuaq Jêhowa.

6Mangai pajàu ùc mahim kon ramènh aih ta
prang tadreo da Chuaq Jêhowa ma đòeq ajang
qmang traiq taglàm, bùh bòq i kan xua thùm ka
Chuaq Jêhowa.

7Mangai Isorali hanoh pi khòh dèch deh
ramènh cleq ka kiac bubi hòm, aih la ƀài kiac wì
haq ma xan tango yôt. Kô raq ranenh mòeq đòeq
ka wì haq enh qnhòng kô trùh qnhòng tau.

8Qmang ai, ìh ep anoe ka mangai Isorali
rameh: Yac ka cabô taqne mangai Isorali qnì,
mangai diac wì ma rìh oe taqne wì haq qnì, dèch
ramènh bùh qnì ramènh cleq qnì,

9mahaq ùh aràng trùh ajang qmang traiq
taglàm đòeq dèch ka Chuaq Jêhowa, mangai aih
èh ep qnoh đac enh gùng ka Isorali.

Ùh lòh kaq mahim.
10 Yac ka mangai Isorali yac ka mangai diac wì

rìh oe taqne wì haq, acaq mahim cleq ùh dèh,

aih èh au panòeh ka mangai aih, hnan qnoh đac
khoe ka Isorali.

11majah qmang aih kan rìh Nguyên-bổn rằng:
Linh-hồn vẫn ở trong huyết da xech akia oe ta
mahim; au khoe am ka pì mahim pùc ta prang
tadreo đòeq broq ramènh baxon yiniq lui mahua
yiang rađeh; majah qmang aih canòm kan rìh
mahim men jah baxon yiniq lui.

12Dài aih au majah khoe doe ka mangai
Isorali: Taqne pì paq i cabô kaq mahim; mangai
diac wì ma rìh oe qne pì hanoh ùh khòh kaq
mahim.

13 Tàng i cabô, yac ka mangai Isorali, yac ka
mangai diac wì rìh oe qne wì haq, loq axan jah
mòeq toq jam gùng qnì mòeq toq chìm ma khòh
kaq jam, aih ep pot mahim haq khoe aih hi yŏc
taneh catùh hlài;

14Majah qmang aih kan rìh da rìm ngè rìh, aih
la mahim haq; ta mahim i kan rìh. Dài aih raq,
au majah khoe doe ka Isorali: Pì ùh khòh kaq
mahim rìm ƀài ngè rìh, majah qmang aih kan rìh
da rìm ngè rìh aih la manhim haq; cabô kaq ep
hnan qnoh đac.

15Ùh dèh ka cabô, yac ka ha-uang ta gùng cla,
yac ka mangai diac wì, cabô acaq jam ngè cachìt
ùh meh ngè rôm khoe hit hanang haq, aih ep rùh
dèh eo cwàn, hùm ta diac, mangai loh ka ùh
hruah trùh xèq clam, khoe aih hi jah hreo hlài.

16Mahaq tàng wì aih ùh rùh dèh eo cwàn èh ùh
hùm rađeh ta diac, aih èh wì haq pòq wê deh
yiniq lui.

18
Ƀài kan ramòt

1 Chuaq Jêhowa doe tam ka Môise:
2Drah anoe ka Isorali: Au kô raq Jêhowa Boc

Plình pì.
3 Pì apaq broq tiaq dua wì ma broq ta Êdip, aih

nòe pì khoe oe, hadai paq broq tiaq gùng
Cana-an, aih la nòe au padon qnung pì mùt: paq
top dua wì broq.

4 Pì ep iu tiaq bàu au thê, wèq ranenh au đòeq
broq tiaq: Au kô raq Chuaq Jêhowa Boc Plình pì.

5Qmang aih, wèq tiaq ranenh xam bàu au thê,
mangai leq broq tiaq jah canòm ka aih èh đòeq
jah rìh: Au kô raq Chuaq Jêhowa.

6 Taqne pì apaq i cabô thia ten ka gucadrì oe
raq hadròng cla đòeq tango: Au kô raq Chuaq
Jêhowa.

7Apaq tango deh ka miq đòeq broq kan baxep
deh ka baq.

8 Paq tango deh ka miq neo, tàng broq qmang
aih, aih raq kan baxep dèh baq.

9Apaq tango ka oh daq cadrì da cla, yac ka
pajùm baq miq dèh hra, yac ka pajùm miq baq
dèh hra, yac ka ha-uang hnim cla, yac ka
ha-uang taqnoeq.

10Apaq tango dèh ka xau cadrì, yac ka xau
pah nuiq, xau pah ngoaiq; tàng broq qmang aih,
aih raq baxep deh cla.

11 Paq tango ka kon cadrì da miq neo ha-uang
enh baq cla, majah aih raq oh cadrì pì.

12Apaq tango ka ƀài oh daq cadrì da baq pì;
aih xài oh daq baq da pì.

13Apaq tango ka wì oh daq cadrì da miq pì,
aih xaih oh daq da miq pì.

14Apaq tango ka mai dèh mìh, ka mai da dùch
pì, tàng broq qmang aih, aih xài broq ka xep oh
daq da baq pì.

15Apaq tango dèh ka kon mai, aih xài mai da
kon calô pì.

16Apaq tango ka mai dèh daq hadai apaq
tango ka mai dèh oh; tàng broq qmang aih xài
broq kan xep dèh ka oh daq.

17Apaq tango ka gucadrì hloe xam kon cadrì
haq. Paq yŏc xau nuiq ùh meh xau ngoaiq haq
đòeq tango ka wì aih; wì aih xài dìq nang noe
haten da haq, trong aih dìq jaq dù.

18Apaq yŏc oh mai cla đòeq broq yang, paq
kaq kùi ti haq jò mai cla oe rìh, èh loq loh kan
tarènh.

19 Jò gucadrì i khê, paq thia haten hu waq ka
haq.

20Apaq kùi ti cadrì wì plài, paq broq ka rađeh
loh ka ùh hruah ti mangai aih.

21 Paq rùp dèh kon đòeq tadreo dèch ka kiac
Moloc, Ấy là một tà-thần của người A-mô-rít thờ,
paq broq amùa ka yiniq Boc Plình: Au kô raq
Chuaq Jêhowa.

22Apaq kaq kùi ti mangai calô tìah ka wì ma
kaq kùi ti moeq ngai gucadrì; aih xài kan pada
amùa.

23Apaq tango ti ƀài ngè aban, đòeq broq ka
rađeh loh ka ùh hruah ti ngè aih; mangai cadrì
ùh jah dèch chac rađeh am ka ngè ma aban đòeq
jah tango ti haq. Aih raq kan amùa ramòt.

24 Pì apaq broq yac ka mòeq yiniq ta ƀài yiniq
aih đòeq broq ka rađeh loh ka ùh hruah; majah
qmang aih ƀài mangai diac wì au ma padon
hnan đac enh ngèa pì dìq khoe loh ka ùh hruah
taiq wì haq broq ƀài yiniq aih.

25 Jaq taneh mech loh đeh ka ùh hruah taiq wì
haq, kô èh au phŏc yiniq lui ngang dù wì haq;
taneh jah hac qnoh đac wì haq.

26 Yàng pì kô hòm, yac ka mangai ma ha-uang
gùng cla yac ka mangai diac wì ma rìh oe taqne
pì, ep wèq bàu xam ranenh au, paq broq kan
ramòt qmang aih.

27 Taiq ƀài kan ramòt aih, ƀài mangai ma rìh
tacô adroe ka pì khoe broq; èh taiq wì haq aih
dài taneh majah loh đeh ka ùh hruah.

28Qmang aih, paq broq ka taneh loh ka ùh
hruah, èh taneh loq hac qnoh pì, qmang ka haq
khoe hac qnoh ƀài mangai ma oe tacô adroe ka
pì qmòh;

29Majah qmang aih cabô leq broq mòeq yiniq
ta ƀài kan aramòt aih dìq ep hnan qnoh đac khoe
ka Isorali.

30Qmang aih, pì ep wèq trong au khoe tanap
thê, đòeq ùh hìaq top dua yac ka mòeq ta ƀài
trong acaq oe ramòt wì ma khoe broq adroe ka
pì trùh, hadai paq đòeq rađeh loh ka ùh hruah
enh trong rìh acaq oe ramòt aih. Au kô raq
Chuaq Jêhow Boc Plình pì.

19
Ƀài ranenh qnoeq

1 Chuaq Jêhowa doe tam ka Môise:

2 Thê anoe dìq ka Isorali qmang kô: Ep
hadròeh, majah qmang aih, au kô, Jêhowa Boc
PLình pì aih hadròeh.

3 Rìm ngai ep loq ta-iu dèh miq baq rai wèq ƀài
hì sabat au: Au kô raq Jêhowa Boc Plình pì.

4 Paq tawìh ta radua qmù kiac hanoh paq broq
ƀài radua qmù kiac: Au kô raq Jêhowa Boc Plình
pì

5 Jò pì dèch ramènh waiq kan catèm ka Chuaq
Jêhowa aih ep dèch qmang leq dôq ramènh aih
jah Chuaq dì yŏc,

6 aih ep acaq qmòe hì aih xam hì da-èh; rah
ma oe trùh hì piq aih èh ep bùh đac.

7 Tàng wì đòeq kaq trùh hì piq, aih la kan
ramòt, ramènh aih ùh jah dì yŏc.

8 Cabô ma acaq ramènh qmang aih ep pòq dèh
yiniq lui, majah qmang aih haq khoe troq đac
ramènh hadròeh da Chuaq Jêhowa: mangai aih
ep qnoh đac khoe ka Isorali.

9 Jò pì gat dèh qmau ta ruàng, paq gat waq ka
hreo lùch qmòe roc haqmai, apaq toch hlài ƀài
hadròc ma oe lac.

10Apaq mùt yàng baiq ta wuàn nho cla, apaq
toch plì nho khoe hadrùih, đòeq plì aih ka
mangai pa xam tamoe qnoeq: Au kô raq Jêhowa
Boc Plình pì.

11 Pì apaq atùng, apaq capoch hwang, apaq
qnùt dabau.

12 Pì apaq yŏc yinniq au đòeq hu hapah
paqnùt, majah qmang aih pì broq amùa deh ka
yiniq Boc Plình: Au kô raq Chuaq Jêhowa.

13 Paq loq hnen mangai ten tìa da pì, paq blah
yŏc da wì cleq. Ƀac baha da mangai patìh ùh

khòh don đòeq ta hnim pì trùh hì da-èh.
14Apaq ra-òh hamaiq ka mangai clìc, paq roh

đòeq kan tawac enh ngèa mangai ùh xau broq
ka haq loq cro; mahaq ep yùq crè ka Boc Plình
pì: Au kô raq Jêhowa.

15 Trong hadrah, pì apaq ùh hnhùh jang, paq
yeo loq waq ka mangai pa, paq camaih ka
mangai padrŏng; mahaq tiaq kan taq atoq đòeq
hadrah ka mangai ten tìa pì.

16Apaq lam jàp jìa đòeq prai bàu capoch
hwang ka cabô taqne mangai da pì, apaq broq
cleq ma loq yat trùh kan rìh da mangai ten tìa pì:
Au kô raq Chuaq Jêhowa.

17 Paq i manoh tagit ka mangai Isorali aih bua
pì; drah cwò ka mangai ten tìa, đòeq ùh hìaq ep
wiang pòq yiniq lui wì haq.

18 Paq chaq trong hu patem chau, hadai paq
ban wê manoh git ka cabô taqne mangai da pì,
mahaq thê loq waq ka mangai haten hatìa tìah
ka cla rađeh: Au kô raq Chuaq Jêhowa.

19 Pì ep wèq bài ranenh au.
Paq đòeq ƀài ngè aban ma crài adrech kòe

dabau.
Paq rai baiq yiniq adrech ta ruàng pì.
Paq caxùnh eo cwàn ajìp xi bàc yiniq bai.
20 Tàng joq mangai calô kùi rai tango ka

mangai hapŏng cadrì khoe tèu bàu yŏc mangai
qnoeq, mahaq qnhòq jah baxon qnoh, qnhòq jah
paclaih, wa aih èh ep jah kan baxa, mahaq toq
ma ùh hìaq ep cachìt, majah qmang aih mangai
hapŏng cadrì aih qnhòq jah paclaih.

21Mangai calô ep qnàng moeq toq trìu calô
trùh enh ngèa ka Chuaq Jêhowa ajang trong

qmang traiq taglàm, đòeq broq ramènh baxon
yiniq lui.

22Mangai pajàu yŏc trìu calô aih broq ramènh
baxon yiniq lui đòeq baxnon yiniq lui ka mangai
ma khoe broq, enh ngèa ka Chuaq Jêhowa, aih
èh, yiniq lui haq jah caqnaih.

23 Jò pì ma hi mùt gùng Cana-an, èh jò pì khoe
pìt bàc adrech long plì, ep ngan ƀài plì aih ùh
hruah, tìah ka qnhòq kat akia, ta piq hanam ep
ngan haq ùh hruah; ùh dùh kaq.

24Mahaq trùh hanam pôn, ƀài plì haq dìq wìh
wìa hadròeh aih la ramènh apôi Chuaq Jêhowa

25 Trùh hanam padam, pì jah acaq ƀài plìh haq,
broq qmang aih đòeq long jah loh plì yeo bàc
tam: Au kô raq Jêhowa Boc Plình pì.

26 Pì paq acaq ngè leq oe i mahim, paq blàih
blŏng, ngan tì.

27 Paq got haqmai xàc dudan ka gàu, hadai
paq kat haqmai xàc mom.

28Apaq taiq mangai cachìt ma ti xah dèh chac,
hadai apaq ti xam dèh chac: Au kô raq Chuaq
Jêhowa.

29 Paq baxep deh kon cadrì xi trong panan thê
haq wìa mangai tech deh chac, đòeq gùng pì ùh
hìaq i kan tango anang rai bình chàu kan dù.

30 Pì ep wèq hì sabat au, rai ta-iu nòe hadròeh
da au: Au kô raq Chuaq Jêhowa.

31 Pì paq tawìh ta mangai waiq mahua mangai
cachìt hadai ùh khòh chaq mangai ngan tì; ùh
khòh bòch wì aih, majah qmang aih wì haq broq
ka pì loh ka ùh hruah: Au kô raq Chuaq Jêhowa
Boc Plình pì.

32 Enh ngèa mangai ko gàu, ìh ep yòng, ta-iu ka
mangai craq, rai ta-iu yùq ka Boc Plình ìh. Au kô
raq Chuaq Jêhowa.

33 Jò mangai diac wì trùh oe đeh taqne pì, aih
èh paq tabroq ka wì haq ùh i ka ƀè ƀàn.

34Mangai diac wì ma rìh oe taqne pì hanoh
jah tình tìah ka mangai ha-uang ta pì; ep loq waq
ka wì haq tìah ka cla pì, majah qmang aih pì
hadai khoe broq đeh mangai rìh oe đeh ta Êdip:
Au kô raq Jêhowa Boc Plình pì.

35 Pì paq yŏc maneh ùh troq jò ti wêh ngan
dang yôh, jò kìq ngan kan trap, jò ti arèn

36 Pì ep i kìq ma troq joq qnàng, plì kìq ma troq
maneh, mòeq êpha qnàng, mòeq hin joq qnàng
Ê-pha là một lường chừng 20 litres; hin là một
phần sáu của ê-pha
Au kô raq Jêhowa Boc Plình pì, Mangai ma

khoe qnoh pì loh khoe ka Êdip.
37Qmang aih, pì ep wèq rai broq tiaq ƀài

ranenh xam bàu thê da au: Au kô raq Chuaq
Jêhowa.

20
Dèch kon ka kiac Moloc

1 Chuaq Jêhow doe ka Môise:
2 Ìh doe ka Isorali qmang kô: Waq toq cabô yac

ka mangai Isorali yac ka mangai diac wì rìh oe
qne, wì yŏc deh moeq toq kon tadreo dèch am
ka kiac Moloc, mangai aih ep jêh đac ka cachìt:
pì ep đàp haq xi hmo

3 Cla au plôh nòeh ka mangai aih, qnoh đac
haq loh enh gùng ka mangai da au, majah

qmang aih haq khoe dèch deh kon ka kiac
Moloc, broq ka nòe hadròeh au loh ka ùh hruah
rai broq amùa ka yiniq au.

4 Tàng joq mangai gùng aih caqnhip mat broq
đeh ùh hnoq, jò haq aih tadreo dèch dèh moeq
toq kon ka kiac Moloc tàng wì ùh waq jêh đac
haq.

5 cla au kô èh tangèa dèh hadrò đòeq tabroq ka
wì xam hnim wì haq, khoe aih hnan qnoh đac
haq xam ƀài mangai tiaq tango ka kiac Moloc
loh khoe ka mangai da au.

Pajàu ngan tì.
6 Tàng mangai leq tawìh ta pajàu ngan tì xam

pajàu creo bòch mahua mangai cachìt, cla au kô
èh tangèa dèh hadrò đòeq tabroq ka mangai aih.

7 Pì drah broq hreo ka rađeh, rai wìh wìa
hadròeh, majah qmang aih au kô raq Jêhowa,
Boc Plình pì.

8 Pì drah wèq broq tiaq ranenh au: Au kô raq
Chuaq Jêhowa Boc Plình pì. Mangai broq ka pì
wìh wìa hadròeh.

Mangai hanip deh miq baq
9 Jò cabô hanip deh miq baq, aih èh ep jêh đac

ka cachìt: haq khoe hanip deh miq baq; mahim
haq dahrôq hlài chac haq.

Ƀài kan ùh hruah
10 Tàng cabô tango ka cadrì mangai qnoeq, ùh

meh tango ka cadrì mangai haten hatìa rađeh,
mangai calô xam magai cadrì aih dìq ep cachìt.

11 Tàng cabô kùi ti mai dèh baq, aih la broq
kan camaih deh ka baq, dìq baiq wa aih èh ep
cachìt; mahim wa ta-ùc hlài ta chac wa.

12 Tàng cabô kùi dèh ti kon mai, dìq baiq ka wa
ep cachìt, majah qmang aih wa haq khoe broq
kan ramòt; mahim wa ta-ùc hlài chac cla wa.

13 Tàng moeq ngai gucalô acaq kùi ti moeq
ngai calô qnoeq, tìah ka kùi ti gucadrì, dìq baiq
wa aih ep cachìt, majah qmang aih wa khoe
broq kan ramòt; mahim wa ta-ùc hlài ta chac wa.

14 Tàng moeq ngai calô yŏc hloe xam miq xam
kon broq mai, aih raq kan ngang dù; ep bùh
cachìt dŏng wì piq ngai aih, đòeq kan ngang dù
pi hìaq oe i taqne pì.

15 Tàng moeq ngai calô tango ka ngè ma aban,
haq aih ep jêh đac ka cachìt, èh hanoh jêh cachìt
hloe ngè aban aih.

16 Tàng mangai gucadrì thia haten ka ngè aban
đòeq tango ti haq, pì ep jêh đac mangai cadrì
xam ngè aban aih; mahim haq ta-ùc hlài ta chac
haq.

17 Tàng mangai calô yŏc dèh oh cadrì, yac ka
pajùm baq miq đeh hra, ùh meh pajùm miq baq
đeh hra, acaq kùi ti dabau, aih la kan camaih; ep
hnan qnoh haq aih loh enh gùng ka mangai da
wì haq; majah qmang aih haq khoe broq kan
camaih dèh ka oh cadrì; haq aih ep pòq dèh
yiniq lui.

18 Tàng mangai calô kùi ti mangai cadrìh jò
haq i khê, mangai calô aih paqnoh mahim
mangai cadrì, mangai cadrì hadai khoe paqnoh
deh mahim, dìq baiq wa aih èh ep hnan loh loh
khoe ka mangai da wì haq.

19Apaq tango ka oh daq cadrì da miq ùh da
baq, bìac aih broq kan camaih dèh ka oh daq
cla; dìq baiq ep pòq deh yiniq lui.

20 Tàng mangai calô kùi ti mai dèh mìh ùh meh
ti cadrì dèh dùch, aih la broq kan camaih xep
dèh ka mìh ka dùch; dìq baiq wa ep pòq wê kan
baxa da yiniq lui cla. Wa haq cachìt ùh i ka
xinoe.

21 Tàng mangai calô yŏc mai dèh daq dèh oh,
aih raq kan ramòt; mangai aih khoe broq kan
camaih xep dèh ka daq ka oh. Wa aih cachìt ùh
ka xinoe

22 Pì ep wèq rai broq tiaq ranenh xam bàu au
thê, đòeq taneh au ma qmùt pì mùt oe ùh hìaq
hac qnoh pì.

23 Paq broq tiaq dua da ƀài mangai au ma
padon hnan qnoh enh ngèa pì, majah qmang aih
wì haq khoe boq ƀài trong dù aih, au hnoq joq
ma ramòt haraya.

24Au khoe anoe ka pì: Aih la pì jah blah yŏc
taneh ƀài wì aih; au am ka pì gùng aih broq kùng
hang; aih raq gùng clàng qmòe xam sùa xam
diac xùt: Au kô raq Jêhowa, Boc Plình pì, khoe
lah crài pì ka mangai diac qnoeq.

25Qmang aih, ep hadro crài ƀài ngè ma
hadròeh khoe ka ngè ùh hruah, chìm ùh hruah
khoe ka chìm hadròeh; paq broq ka rađeh loh ka
ùh hruah enh ƀài ngè aih, majah qmang aih ƀài
ngè pan moq ta taneh, au ma khoe hnài pì hadro
qmang ka ƀài adrech ngè ùh hruah.

26 Pì ep wìh wìa hadròeh, majah qmang aih au,
Chuaq Jêhowa, aih la hadròeh; khoe lah đòeq pì
crài ka mangai diac qnoeq dôq pì jah da au.

27 Jò mangai calô mangai cadrìh broq mangai
creo bòch mahua mangai cachìt, pajàu ngan tì,
aih ùh khoe ka ep hadrah jêh đac ka cachìt; wì
ep yŏc hmo đàp wì haq, mahim wì haq ta-ùc hlài
chac cla wì haq.

21
Ranenh am ka ƀài pajàu.

1 Chuaq Jêhowa doe hòm ka Môise: Drah doe
ka ƀài pajàu, aih la ƀài kon calô Arôn, rameh:
Mangai pajàu ùh jah pataiq yac ka i cabô cachìt
ma broq ka rađeh loh ka ùh hruah,

2 enh gùng ka hadròng ma haten joq qnàng,
qmang ka miq baq, kon calô, kon cadrì, daq calô,

3 hloe xam oh cadrì ma oe raq adrùh, qnhòq i
ŏng ep canòm đeh ka haq, aih haq jah taiq enh
aih đòeq broq ka rađeh loh ka ùh hruah.

4Haq ùh jah đòeq ka rađeh loh ka ùh hruah,
taiq ƀài hadròng ƀè proe.

5 Ƀài pajàu ùh khòh got paclŏc deh gàu; apaq
got haqmai xàc mom xàc kiang, paq xah chot
dèh ta akia.

6Wì haq ep hadròeh enh ngèa ka Boc Plình,
paq broq qmèq ka yiniq Boc Plình, majah qmang
aih wì haq dèch ƀài ranènh bùh xi ùnh; aih la ƀài
dahwèq da Boc Plình wì haq: wì haq ep wìh wìa
hadròeh.

Bìac ŏng mai da pajàu.
7Mangai pajàu ùh jah yŏc gucadrì tech rađeh

ùh meh mangai cadrì loq taqnung; hadai ùh jah
yŏc mangai cađac ŏng, majah qmang aih mangai

pajàu khoe lah đeh crài đòeq hadròeh am dèh ka
Boc Plình.

8Qmang aih ìh ep ngan mangai pajàu la
hadròeh, majah qmang aih la mangai dèch
ramènh da Boc Plình; ep ngan wì haq la hadròeh,
majah qmang aih au, Chuaq Jêhowa, la hadròeh,
Mangai broq ka pì wìh wìa hadròeh.

9 Tàng joq kon cadrì da pajàu broq ka rađeh
loh ka amùa taiq haq lam broq gucadrì tech
rađeh, aih haq broq ka camaih dèh ka baq, ep
bùh đac haq aih ta ùnh.

10Mangai pajàu haqnhèq jah cwìang yeo
qnhèq dèh ka wì oh daq, khoe jah ùc dàu ta gàu
haq, jah padèch đòeq caxùnh eo hadròeh- ùh jah
oe gàu dech ùh jah hit dèh eo.

11Haq paq mùt nòe i hanang mangai cachìt,
haq ùh jah broq ka rađeh loh ka ùh hruah, yac
ka taiq miq baq cla haq

12Haq aih ùh khòh loh khoe ka nòe hadròeh,
apaq broq ka nòe hadròeh da Boc Plình loh ka
amùa, majah qmang aih haq khoe jah xùt dàu
hu lah đòeq rađeh crài da Boc Plình. Au kô raq
Chuaq Jêhowa.

13Haq aih ep yŏc mangai adrùh sriu broq mai.
14Haq ùh khòh yŏc gucadrì hadrô, gucadrì wì

ma cađac, gucadrì taqnung tango, mangai cadrì
tech rađeh, mahaq ep yŏc mangai adrùh sriu
taqne mangai da wì haq.

15Haq ùh khòh broq amùa dèh ka yiniq xinoe
haq oe taqne mangai cla wì haq, majah qmang
aih au kô raq Chuaq Jêhowa broq ka haq jah wìh
wìa hadròeh.

Mangai ma ùh jah broq pajàu
16 Chuaq Jêhowa doe hòm:
17Anoe ka arôn qmang kô: enh qnhòng kô

trùh qnhòng tau, ùh jah i moeq ngai leq oe ta
xinoe ìh, i tàc ta chac ma jah thia haten đòeq
dèch ramènh deh ka Boc Plình.

18Aih qmang kô: mangai lua mat, mangai liap,
lip mùh, jènh tì tawech,

19Mangai tagoh jo, tagoh kŏng.
20mangai koc crong ùh meh mangai đêq đêq, i

cachep mat, i rahenh đùh, i hriac ùh meh padah
cleo.

21 Ƀài kon xau da Arôn mangai pajàu, waq toq
mangai leq ma i tàc ta chac, ùh jah thia ten đòeq
dèch ramènh ma bùh xi ùnh đòeq dèch ka Chuaq
Jêhowa

22Haq aih khòh acaq dahwèq hadròeh da Boc
plình haq, aih la dahwèq dìq jaq hadròeh xam
ƀài dahwèq hadròeh qnoeq;

23mahaq taiq haq i tàc ta chac, dài haq ma jah
ùh khòh thia ajang bai prình, hanoh ùh jah thia
ajang prang tadreo, broq amùa ka nòe hadròeh
au, majah qmang aih au, Chuaq Jêhowa broq ƀài
nòe aih wì wìa hadròeh.

24Môise anoe qmang aih ka Arôn xam ƀài kon
calô haq, hloe xam ka Isorali.

22
Ƀài hì ramènh kàn

1 Chuaq Jêhowa doe ka Môise qmang kô:
2Drah anoe ka Isorali rameh: Kô ƀài hì

ramènh au khoe patô qnoh, ƀài hì ramènh Chuaq

Jêhowa khoe patô qnoh pì ep anoe qnoh aih la
ƀài hì ramènh hadròeh

3 Pì abroq ta tadràu hì, mahaq trùh hì tapèh
aih la hì sabat, mòeq hì padài, aih la hì tagop
hadròeh; ùh dùh abroq qmòe moeq yiniq cleq;
yac ka pì oe taleq; aih la ramènh sabat da Chuaq
Jêhowa.

4Kô ƀài ranènh da Chuaq Jêhowa, aih la ƀài hì
tagop hadròeh, pì ep anoe qnoh waq ka troq dèh
jò ma khoe pachì.

5 Trùh hì mòeq jàt pôn khê mòeq, jò xèq clam,
aih la ramènh Pan cwa da Chuaq Jêhowa;

6 Trùh hì mòeq jàt padam khê kô, aih la hì
ramènh ƀênh ùh wàt blo đòeq ta-iu ka Chuaq
Jêhowa; pì acaq ƀênh ùh tah blo ta tapèh hì.

7Hì baxèm pì ep wèq moeq yàng tagop
hadròeh ti dabau, ùh dùh abroq bìac ma xan
abroq qmang ka hì qnoeq.

8 Ta tapèh hì pì ep dèch ka Chuaq Jêhowa ƀài
ramènh bùh; trùh hì tapèh, èh i tam moeq yàng
tagop hadròeh ti dabau hòm, pì apaq abroq
moeq bìac cleq qmang ka hì qnoeq.

9 Chuaq Jehowa doe ka Môise:
10Doe ka mangai Isorali qmang kô: Jò pì mùt

gùng au ma padon am ka pì, èh trùh jò gat, aih
ep aràng trùh ka pajàu moeq ha-om qmau ma
ramua da pì.

11Khoe ka hì ramènh sabat, mangai pajàu hi
yŏc ha-om qmau aih dèch lam dèch hlài enh
ngèa Chuaq Jêhowa, waq ka ha-om qmau aih jah
dì yŏc.

12Wop hì ha-om qmau jah dèch lam dèch hlài
aih, pì ep dèch ka Chuaq Jêhowa mòeq toq kon

trìu jap mòeq hanam, ùh i ka xìt habau, đòeq
broq ramènh bùh ka Chuaq Jêhowa,

13 rai dèch tam ka Chuaq Jêhowa moeq ramènh
xep broq xi baiq phàn mòeq jàt dàc habuàt i ùc
dàu, broq ramènh bùh, i kan xua thùm ka Chuaq
Jêhowa, xam mòeq phàn pôn hin alac, broq
ramènh diac lŏc.
Hãy xem LeLv 14:10 và LeLv 19:36.
14 Pì paq acaq yac ka ƀênh, yac ka qmau

adrênh, ùh meh qmau oe raq ta hadròc trùh wop
hì kô, aih la hì pì aràng dèch ramènh dèh ka Boc
Plình. Yac ka pì oe taleq, aih raq ranenh mòeq
đòe ka ƀài kon xau pì.

15 Pang hì atìq ka hì sabat, aih la hì pì ma
aràng dèch ha-om qmau broq ramènh dèch lam
dèch hlài, pì hi rènh dôq jah wop tapèh tuàng:

16 Pì rènh padam jàt hì trùh hì atìq ka ramènh
sabat yàng ma tapèh, aih ep dèch moeq ramènh
xep neo ka Chuaq Jêhowa.

17 Pì aràng dèh enh hnim baiq toq ƀênh đòeq
broq ramènh dèch da-arù lam da-arù hlài; ƀênh
aih broq enh baiq phàn mòeq jàt dàc qmau mì
ma dìq jaq habuàt lem i wàt blo: aih raq ramènh
agàu mùa dèch ka Chuaq Jêhowa.

18 Pì ep dèch pajùm ti ƀênh kô tapèh toq kon
trìu bu mòeq hanam, ùh hìaq i xìt habau, mòeq
toq ƀo calô hadròng, xam baiq toq trìu calô xam
ramènh xep hloe xam ramènh diac lc, đòeq dèch
broq ramènh bùh, i kan xua thùm lem ka manoh
Chuaq Jêhowa.

19Atìq ka aih, pì hanoh ep dèch moeq toq bubi
calô đòeq broq ramènh baxon yiniq lui, xam

baiq toq kon trìu bu mòeq hanam, đòeq broq
ramènh waiq kan catèm.

20Mangai pajàu dèch hnhu lam hnhu hlài baiq
toq kon trìu aih broq ramènh hnhu lam hnhu
hlài, xam baiq toq ƀênh broq xi qmau plì agàu jò
gat, ƀài ramènh aih jah wìh wìa hadròeh ka
Chuaq Jêhowa aih la hadròeh am ka mangai
pajàu.

21 Pì ep lam creo anoe đòeq i moeq kan tagop
ta hì aih; ep i moeq kan tagop hadròeh, ùh jah
broq qmòe yiniq cleq pì ma xan broq. Aih
ranenh mòeq đòeq am ka xinoe pì yac ka pì rìh
oe taleq.

22 Jò pì gat dèh qmau ta taneh ruàng pì, apaq
gat waq qmòe ka hreo trùh roc haqmai ruàng,
apaq toch gop hlài qmau ma gat ùh hreo, ep đòeq
ma aih ka mangai pa xam mangai diac wì ma rìh
oe đeh tapì: Au kô raq Jêhowa Boc Plình pì.

23 Chuaq Jêhowa doe ka Môise:
24 Thê anoe am ka Isorali qmang kô: Hì moeq

khê tapèh, i moeq hì am ka pì padài, aih la moeq
hì đòeq tagop xam kan hadròeh xam bàu ken
hlui.

25Apaq abroq qmòe cleq; ep dèch ƀài ramènh
bùh ka Chuaq Jêhowa

26 Chuaq Jêhowa doe ka Môise:
27Hì mòeq jàt khê tapèh kô aih la hì baxon

yiniq lui; pì ep creo ka dabau tagop xam kan
hadròeh ti dabau, ep apàm ka acaq rai tàt deh
manoh rai dèch ramènh bùh ka Chuaq Jêhowa.

28Ùh khòh abroq qmòe cleq ta hì aih; majah
qmang aih, aih la hì baxon yiniq lui, hì aih kan

baxon yiniq pì jah broq enh ngèa Chuaq Jêhowa,
Boc Plình pì

29Hì aih waq toq mangai leq ùt tàt dèh manoh
cliac, ep qnoh đac enh gùng ka mangai da wì
haq.

30 Èh hòm waq toq cabô abroq moeq yiniq
cleq, aih èh au hi palùch đac wì haq khoe ka
mangai da wì haq.

31 Pì ùh dùh abroq mòeq cleq, aih la ranenh
mòeq đòeq am ka xinoe pì, yac ka pì oe taleq.

32Aih la hì sabat, mòeq hì đòeq ka pì padài; pì
ep tàt deh manoh. Enh dixèq hì hachìn khê aih
trùh xèq clam hì atìq, pì ep wèq deh hì sabat.

33 Chuaq Jêhowa doe ka Môise:
34Anoe ka Isorali qmang kô: Hì mòeq jàt

padam khê tapèh kô aih la hì ramènh traiq oe
đò, dìq tapèh hì đòeq padèch kan ta-iu ka Chuaq
Jêhowa.

35Hì baxèm i mòeq yàng tagop hadròeh, pì ùh
khòh abroq qmòe cleq.

36 Ta tapèh hì ep dèch ramèn bùh ka Chuaq
Jêhowa; trùh hì rahem, pì i mòeq yàng tagop
hadròeh hòm, hadai ep dèch ramènh bùh ka
Chuaq Jêhowa. Aih la ramènh kàn, apaq abroq
qmòe cleq.

37Aih la ƀài ramènh kàn Chuaq Jêhowa khoe
dì, pì ep ngan aih la ƀài hì ramènh hadròeh, đòeq
dèch ramènh bùh ka Chuaq Jêhowa, ramènh xep,
ramènh waiq kan catèm, ramènh diac lŏc, tiaq
dèh tang hì.

38 Enh gùng ka aih, pì ep wèq hì sabat da
Chuaq Jêhowa, dèch ka haq ƀài ramènh, ƀài

ramènh pì khoe tèu jò waiq khàn xam ramènh
manoh cla enh.

39Mahaq trùh hì mòeq jàt padam khê tapèh, jò
pì khoe gêh ka gat, aih ep wèq moeq ramènh ka
Chuaq Jêhowa ta tapèh hì. Hì baxèm aih la hì
padài, hì rahem hanoh hì padài.

40Hì ma baxèm, pì ràih yŏc ƀài plì ma lem,
hamenh long triaq, hamenh long ma cràm hla
xam long juàng lìu, khoe aih lem bùi ta tapèh hì
enh ngèa Chuaq Jêhowa, Boc Plình pì.

41 Rìm hanam, trùh khê tapèh, pì ep wèq
ramènh kô ka Chuaq Jêhowa qmang aih ta tapèh
hì. Aih la ramènh mòeq đòeq am ka xinoe pì.

42 Rìm ngai Isorali ep oe ta traiq oe đò ta tapèh
hì,

43Đòeq ƀài xinoe pì loq jò au qnoh mangai
Isorali loh khoe enh Êdip, au am wì haq oe đò ta
ƀài traiq: Au kô raq Jêhowa, Boc Plình pì.

44Qmang aih, Môise anoe ka mangai Isorali
loq ƀài hì ramènh Chuaq Jêhowa ma khoe dì.

23
1 Ìh apaq lam anoe bàu lìq, paq wiang ti

mangai broq yiniq lui đòeq qnoh bàu panhìn
qnùt.

2 Ìh paq tiaq mangai bàc đòeq hu broq hwang;
jò ìh yòng panhìn ka trong tah hadrah, apaq cro
tiaq pah bàc ngai đòeq broq raliang trong taq
atoq.

3 Ìh apaq loq gen kan ka mangai pa jò hadrah.
4 Tàng ìh loq hnoq ƀo qnì lùa qnì da mangai

ma git ka ìh ep tiaq ahlài da cla wì.

5 Tàng ìh loq hnoq lùa da mangai ma git ka ìh
pòq trap hrìn loh qmòe ka tacro, paq broq đeh
ùh hnoq, ep dang dôq haq jah yeo đeh ka trap

6 Jò qnang tah hadrah paq cwaih đac bìac troq
da mangai pa oe taqne ìh.

7 Ìh ep wia ka hangai bài bàu capoch dech, paq
jêh đac mangai ùh i đeh yiniq lui xam mangai
broq troq, majaq qmang aih au blinh ùh cađac
ka mangai broq dù.

8 Ìh apaq yŏc ngè wì rot manoh, majah qmang
aih ngè aih broq ka mat mangai qngah loh ka
pùa, rai broq ka tagùt bàu da mangai hnhuh
jang.

9 Ìh paq tacaq ka mòeq ngai diac wì, pì khoe
loq manoh mangai oe đeh diac wì aih qmang
leq, majah qmang aih pì hadai khoe broq
mangai oe đeh diac wì ta Êdip.

Ranenh ta hanam Saƀat …
10 Ta tadràu hanam pì rai deh adrech tađùng,

trùh jò hi gat yŏc.
11mahaq trùh hanam tapèh, ep đòeq taneh oe

clui đòeq haq jah padài; dôq mangai pa taqne pì
jah canòm đeh riang plì da taneh aih, loq oe rah
bàc ƀiaq ƀài ngè rìh tagùng go jah acaq đeh.
Hanoh broq qmang aih ka wuàn nho xam long
ôliu.

12Hloe ta tadràu hì pì broq gêh deh ka bìac,
mahaq trùh hì tapèh ep padài, đòeq ka ƀo xam
lùa da ìh jah padài; hloe xam ƀài kon calô da
hapŏng cadrì ìh xam mangai diac wì jah padài
đòeq yŏc hlài padren.

13 Ep wèq dŏng rìm bàu au thê ìh ma rabiaq
haq. Ùh jah creo dang yiniq da ƀài kiac qnoeq.
Apaq dôq ƀài yiniq aih jah tàng ràu loh enh
hacùng bàu ìh.

Piq yàng ramènh kàn tarìm hanam …
14Mòeq hanam piq yàng ìh ep wèq ramènh

đòeq ta-iu ka au.
15 Ìh ep wèq ramènh ƀênh ùh tah blo; ta tapèh

hì ep kaq bênh ùh tah blo, tiaq bàu au khoe
tanap thê. Ramènh kô ep wèq troq deh jò ma
khoe pajaq aih la khê Awip, majah qmang aih
khê aih ìh loh khoe ka Êdip. Èh apaq cabô lam tì
dech thia enh ngèa au.

16 Ìh ep wèq ramènh jò gat, xi riang plì ma
ramung da padren hiwa ìh tiaq adrech ìh ma
khoe rai tađùng; rai wèq ramènh gat ta cloh
hanam, Jò pì khoe gat dèh riang plì da padren
hiwa rađeh tađùng.

17Moeq hanam piq yàng ƀài mangai calô ep
trùh enh ngèa Chuaq, aih la Chuaq Jêhowa.

18 Ìh paq dèch mahim da ngè tadreo au pajùm
ti cleq ma i tah blo; bòq da ngè tadreo ta ƀài hì
ramènh au, ùh jah đòeq trùh sroq atìq.

19 Ƀài riang plì ramung gàu mùa da taneh, ìh
ep aràng trùh tahnim Jêhowa Boc Plình ìh.
Ìh apaq pai bubi kon ta diac tôh kan haq.

Ƀình plình da Boc plình padon am trong lam …
20Ngan kô! Au thê mòeq ƀình plình lam adroe

ka ìh, đòeq wiang ti ìh jò lam trong, rai qmùt ìh
tanòe au khoe palauq đòeq.

21 Enh ngèa haq, ìh ep wèq rađeh, ep iu tiaq
bàu haq, ùh dùh àu tablêq ka haq, majah qmang
aih haq ùh cađac da ìh yiniq lui, pàng yiniq au oe
enh dalam haq.

22Mahaq tàng ìh panim ka tamàng bàu haq,
rai broq tiaq rìm nà au thê, aih èh au tablêq ka
mangai ma tablêq ka ìh, chàt mangai ma chàt ìh.

23Majah qmang aih ƀình plình da au lam
adroe, qmùt ìh tagùng da mangai Amôrit, mangai
Hêtit, mangai Phêrêsit, mangai Cana-an, mangai
Hêwit xam mangai Jêbusit khoe aih au hi palùng
wì haq.

24 Ìh apaq hacùn cràng kùh waiq rai patìh ka
ƀài kiac da wì haq, paq top dua yiniq broq wì
haq, mahaq ep palùng dŏng ƀài kiac aih rai tùq
bahech radua qmù kiac wì haq.

25 Ìh ep kùh waiq Chuaq Jêhowa Boc Plình ìh;
Haq jah am xôq ramot ta dahwèq acaq ôq ìh, rai
dŏng đac ƀài kan yinìq tôq taqne ìh.

26 Tagùng ìh ùh i ka gucadrì ralòeh, gucadrì
xon. Au am ìh jah halình.

27Au thê deh kan ramòt lam adroe, waq toq ìh
trùh ta mangai gùng leq, au broq ka wì ta aih
prah priang cadàu lac trong, rai broq ka mangai
ma git ka ìh tawìh crŏng enh ngèa ìh.

28Au thê ong chìa lam adroe hnan jêh mangai
Hêwit, mangai Cana-an, mangai Hêtit khoe ka
mat ìh

29Mahaq au ùh hnan wì haq cadàu dŏng ta
mòeq hanam, yùq èh ta aih loq loh ka hawit, èh
ngè gùng rôm loq xêh bàc, ti haƀo đac ka mangai;

30mahaq au hnan wì haq cadàu loh yen yen

khoe ka mat ìh, trùh jò leq mangai da ìh jah bình
bauq hlàt blah yŏc gùng aih broq kùng hang.

31Au acang pajaq taneh diac ka ìh enh diac
raxìq gòh trùh raxìq Philitin, enh đùng hawit
trùh cròng diac Ophorat, au jao mangai gùng aih
mùt ta tì kŏng ìh, èh ìh hi hnan wì aih khoe ka
mat rađeh.

32 Ìh paq broq tajao cleq ka wì haq, hloe xam
ƀài kiac da wì haq.

33Wì haq ùh jah oe gùng da ìh, yùq èh wì haq
loq patùt ìh loh yiniq lui ka au đòeq kùh waiq
kiac da wì haq qmòh; trong aih loq wìa jroh hlàp
ka ìh.

24
Ranenh da đen

1 Chuaq Jêhowa doe ka Môise:
2Anoe ka mangai Isorali aràng ka ìh dàu Oliu

hliang lem, wì ma padit enh plì, đòeq bùh đen,
dôq đen jah cheo yôt.

3Arôn ep wèq ngan đen aih ta traiq taglàm,
enh gùng ka bai prình hom tajao, dôq đen aih jah
cheo yôt enh dixèq trùh sroq atìq, enh ngèa ka
Chuaq Jêhowa; aih ranenh mòeq đòeq am ka
xinoe bài pì.

4Arôn dèch ƀài đen ta jo đen xi wang, dôq đen
jah cheo yôt enh ngèa Chuaq Jêhowa.

5 Ìh hadai ep yŏc dàc qmau mì ma ha-buàt,
broq mòeq jàt baiq toq ƀênh; mòeq toq trap baiq
phàn mòeq jàt êpha.

6Khoe aih padon loh baiq brong mòeq brong
tadràu toq ta cabŏng xi wang enh ngèa Chuaq
Jêhowa.

7 Yŏc dàc gahnàu lem rac tiaq baiq brong ƀênh,
đòeq broq kan bahmàng ta ƀênh, qmang ka
ramènh bùh dèch enh ngèa Chuaq Jêhowa.

8 Rìm hì sabat, wì padon yôt ƀênh kô enh ngèa
Chuaq Jêhowa, ƀênh kô loh enh mangai Israli,
aih la tajao mòeq đòe.

9Ƀài ƀênh kô jah Arôn xam ƀài kon calô haq; wì
haq ep acaq ƀênh aih nòe hadròeh, aih la phàn
dahwèq acaq dìq jaq hadròeh, majah qmang aih
dahwèq aih loh enh ƀài ramènh bùh dèch ka
Chuaq Jêhowa. Aih la ranenh mòeq đòeq.

ranenh am ka mangai capoch ùh hòq
10 I moeq ngai kon calô, miq haq mangai

Isorali, baq haq mangai Êdip, loh qne mangai
Isorali, tajêh ka mangai Isorali nòe traiq lình.

11 -
12Mangai calô aih capoch troq rai ra-òh

hamaiq ka yiniq Chuaq Jêhowa; wì aràng haq
trùh ajang Môise, wì clêh padràng haq, gòm trùh
jò Chuaq Jêhowa doe ep hadrah mangai aih
qmang leq. Yiniq miq haq Sêlomit, kom cadrì da
Đipri, oe ta xinoe Đan.

13Khoe aih, Chuaq Jêhowa doe ka Môise:
14Qnoh mangai khoe capoch ra-òh hamaiq aih

loh enh gùng ka traiq lình, dìq ka mangai i tàng
haq ep roh tì ta gàu haq, rìm ngai ep đàp haq xi
hmo

15Khoe aih doe ka mangai Isorali qmang kô:
Mangai leq capoch ra-òh hamaiq dèh ka Boc

Plình, aih èh ep pòq wê deh kan baxa enh yiniq
lui cla

16 Cabô capoch troq yiniq Chuaq Jêhowa aih èh
ùh claih ep jêh đac cachìt; dìq dŏng ka mangai ep
đàp haq xi hmo; yac ka mangai diac wì, yac ka
mangai ha-uang gùng cla.

17 Cabô jêh cachìt mòeq ngai leq, yac ka haq
aih la cabô ùh dèh, dua ep hadrah ka cachìt.

18 Cabô jêh cachìt ka ngè wì aban, ep clìh hlài
da wì, aih la qnoh caxènh

19 Jò cabô broq ka mangai haten hatìa loh
habau, aih èh wì ep broq ka haq loh chau habau
qmang ka haq ma khoe broq:

20 Tagoh clìh ka tagoh, mat clìh ka mat, hanenh
clìh ka hanenh. Wì broq ka haq loh habau daq
adàng ka haq ma khoe broq ka mangai qnoeq
diq.

21 Cabô broq cachìt ka ngè aban, aih ep clìh
hlài da wì; mangai leq jêh đac moeq ngai, haq
aih èh ep hadrah ka cachìt.

22Ùh dèh yac ka mangai diac wì yac ka mangai
gùng cla, pì dìq ep tiaq pajùm moeq ranenh

23Qmang aih Môise anoe hlài ka Isorli, thê
qnoh mangai ma khoe capoch ra-òh hamaiq loh
enh gùng ka traiq lình đòeq đàp haq xi hmo.
Isorali broq wop qmang ka bàu Chuaq Jêhowa
khoe tanap ka Môise.

25
Hanam saƀat.

1 Chuaq Jêhowa doe ka Môise ta bui wang
Sina-i qmang kô:



LÊWI 25:2 lxxxi LÊWI 25:10

2Anoe ka mangai Isorali rameh: Jò pì khoe
mùt gùng au ma padon am, aih èh taneh ep
padài, wèq mòeq ramènh saƀat ka Chuaq Jêhowa.

3 Ta tadràu hanam, pì rai adrech ta ruàng rai
git deh plì nho, rai gat ƀài dahwèq loh enh taneh.

4Mahaq hanam tapèh aih la hanam saƀat,
đòeq taneh padài, aih la mòeq hanam saƀat ka
Chuaq Jêhowa; pì apaq rai adrech ta ruàng pì,
hanoh paq git plì nho pì.

5Ùh khòh gat ƀài cleq hon đeh atìq ka jò gat, èh
hadai paq git plì nho da wuàn nho ùh i broq
nhat: aih la hanam đòeq ka taneh padài.

6 Yiniq cleq loh enh taneh ta hanam saƀat: aih
đòeq broq dahwèq acaq ka pì, ka hapŏng calô
hapŏng cadrì, ka mangai abroq patìh ka pì hloe
xam ka mangai diac wì rìh oe qne pì,

7 hloe xam ka ngè pì ma ban ta hnim xam ƀài
ngè rìh ta rôm wang; dìq dŏng yiniq cleq hon loh
enh taneh dìq broq dahwèq acaq.

Hanam lem bùi.
8 Pì hadai ep rèn tapèh hanam saƀat, aih la

tapèh yàng tapèh hanam, đòeq tapèh hanam
saƀat aih jah troq pôn jàt hachìn hanam;

9 khoe aih trùh hì mòeq jàt khê tapèh, aih raq
hì ramènh baxon yiniq lui, pì ep hlui ken jàp jìa
ka gùng.

10 Pì ep broq ka hanam padam jàt wìh wìa
hanam hadròeh, rai bahìa kan paclaih am ka
rìm ngai ta taneh diac pì. Aih raq hanam lem bùi
am ka pì, rìm ngai jah hlài dèh taneh ruàng,
mangai leq mangai meh jah hlài dèh ta hnim cla.

11Hanam padam jàt kô aih la hanam lem bùi
am ka pì, ùh khòh rai adrech, ùh khòh gat qmòe
cleq ma hon đeh enh taneh èh hanoh ùh khòh git
plì nho ùh i palauq,

12 vì là một năm hân hỉ, sẽ làm thánh cho các
ngươi; phải ăn những thổ sản.
majah qmang aih kô la hanam lem bùi, broq

ka pì hadròeh, ep acaq toq yiniq cleq loh enh
taneh ruàng.

13 Ta hanam lem bùi kô, ƀài taneh ruàng dìq
jah hlài da cla wì.
Trong tech baxon taneh.

14 Tàng pì tech taneh deh ka mangai ten tìa ùh
meh pì rot taneh enh wì haq, aih apaq loq hnen
padit wì oh daq.

15 Pì rèn pang hanam lem bùi đòeq rot da
mangai haten hatìa; mangai aih hòm, ep rèn
pang hanam ma oe jah gat.

16 Tàng joq oe bàc hanam đòeq jah gat, aih pì
kop atŏc tam jaq; tàng oe toq biaq hanam đòeq
jah gat aih pì hi palùa qnoh jaq. Majoq qnàng
aih, tech ka pì aih la tech sôq hanam oe jah gat.

17 Paq i cabô taqne pì kaq jŏng deh mangai
haten hatìa; mahaq ep loq yùq ka Boc Plình pì,
majah qmang aih au kô raq Jêhowa, Boc Plình pì.

18Mahaq pì ep broq tiaq bàu au thê, wèq rai
broq tiaq ranenh au, aih èh pì jah rìh acaq ka
catèm ta gùng aih.

19 Taneh jah loh dahwèq am ka pì, èh pì jah
panàc rai jah rìh catèm ta gùng aih.

20 Tàng joq pì doe: Tàng ùh rai adrech, ùh gat,
aih èh ta hanam tapèh nhèn yŏc cleq hu acaq?

21 Ta hanam tadràu, au caqnìh xôq ramot am
ka pì, ta hanam aih èh pì jah tàu ka piq hanam.

22Hanam rahem, pì hi rai drech rai acaq
dahwèq enh hanam dùnh trùh jò mùa maneo da
hanam hachìn.

23 Tanneh ùh jah padro catech hloe; majah
qmang aih taneh aih la da au, pì oe ta taneh au,
budàng mangai diac wì xam mangai tamoe.

24Gùng pì ma padon jah đòeq broq kùng hang,
taneh ep jah baxon yŏc hlài.

25 Tàng oh daq pì loh ka pa hamoq, ep tech dèh
moeq qnah taneh, aih èh mangai hadròng ma
haten i cwìang lam baxon yŏc hlài, ep lam baxon
yŏc hlài taneh oh daq pì ma khoe tech.

26Mahaq, tàng ùh i ka cabô lam baxon yŏc hlài
kùng hang aih da wì haq, yàng èh ta atìq kô cla
wì haq abroq kaq loq loh plàih baxon yŏc hlài
deh,

27 aih èh ep rèn pang hanam đeh khoe tech
đòeq kop tam ƀac blêh koh ka mangai ma rot,
aih èh hi jah hlài dèh kùng hang.

28 Tàng cla haq chaq ùh loh cleq đòeq caqnaih
dòeh, taneh ma khoe tech aih oe raq cwìang da
mangai rot trùh hanam lem bùi; khoe aih taneh
hi loh enh tì kŏng mangai rot đòeq wìh hlài ta tì
cla mangai i taneh.

29 Tàng cabô tech moeq toq hnim oe ta plài ma
i canàng dudan, aih haq i cwìang đòeq baxon
yŏc hlài trùh ta moeq hanam atìq ka haq tech,
cwìang jah baxon da haq oe toq ta hanam aih
raq.

30 Tàng ùh baxon yŏc hlài adroe ka jah moeq
hanam, hnim oe ta plài i canàng dudan aih èh

jah hloe mangai ma rot xam nang noe haq, trùh
hanam lem bùi hnim aih dua ùh loh enh tì kŏng
wì haq.

31Mahaq tàng hnim oe ta plài ma ùh i ka
canàng dudan, aih èh budàng taneh ruàng;
mangai tech jah baxon yŏc hlài; trùh hanam lem
bùi hnim aih hi jah hlài cla mangai tech.

32Mahaq plài da mangai Lêwi, xam hnim wì
haq oe ta aih, aih èh mangai Lêwi i cwìang baxon
yŏc hlài yôt.

33 Cabô rot da mangai Lêwi moeq toq hnim oe
plài leq ùh dèh, trùh hanam lem bùi ep padreo
hlài da cla wì; majah qmang aih ƀài hnim oe ta
ƀài plài da mangai Lêwi aih la kùng hang da wì
haq taqne mangai Isorali.

34 Ƀài taneh go da plài mangai Lêwi ùh jah tech,
aih la kùng hang mòeq đòe da wì haq.

35 Tàng oh daq oe haten ka pì loh ka pa, pi hlàt
ban rađeh. Nguyên-bổn là: bàn tay người yếu-liệt
aih ep wiang dŏng wì haq, yac ka wì haq aih la
mangai diac wì rìh oe qne pì, đòeq wì haq jah oe
yôt ti pì.

36Apaq yŏc ƀac lòe hanoh paq yŏc lòeq enh
haq; mahaq ep yùq crè ka Boc Plình pì, aih èh oh
daq pì jah oe yôt ti pì.

37 Paq am wì lình ƀac đòeq hu yŏc lòe hanoh
paq am wì lình dahwèq acaq đòeq yŏc lòe.

38Au kô raq Jêhowa, Boc Plình pì, Mangai khoe
qnoh pì loh enh taneh Êdip, đòeq am taneh
Cana-an ka pì, rai broq Boc Plình pì.

Trong hapŏng...

39 Tàng oh daq oe haten ka pì loh ka pa, aràng
tech rađeh ka pì, paq panan wì haq patìh tìah ka
hapŏng dìc;

40 haq oe hnim pì tìah ka mangai patìh acaq,
mangai oe canòm, haq wiang patìh ka pì trùh
hanam lem bùi;

41 khoe aih haq xam wì kon haq hêq ka oe ta
pì hòm, jah hlài dèh ta hnim cla èh jah hlài dèh
taneh diac da kan cadraq.

42Majah qmang aih, Isorali aih la ƀài hapŏng
au ma khoe qnoh deh enh Êdip, ùh khòh tech wì
haq qmang ka wì tech dìc.

43 Pì apaq padit hrình wì haq, mahaq ep loq
yùq crè ka Boc Plình pì.

44 Ƀài hapŏng cadrì calô da pì, aih dìq loh enh
ƀài mangai diac wì ma oe dudan ka pì; enh wì
aih pì rot hapŏng cadrì hapŏng calô.

45 Pì jah rot hapŏng dìc enh ƀài kon da mangai
diac wì ma oe ta pì xam hadròng wì haq ma
ha-uang gùng pì; aih èh wì haq hi loh kùng hang
pì.

46Wì haq aih, pì jah đòeq hlài dèh ka kon xau
broq kùng hang, đòeq wì haq broq dìc hloe hloe.
Mahaq oh daq pì aih la mangai Isorali, ùh i cabô
jah glua padit.

47 Jò moeq ngai diac wì rìh oe qne pì loh ka
padrŏng, yàng oh daq Isorali pì ma oe ti wì loh
ka pa, ep tech radeh ka mangai diac ma rìh oe
qne pì aih, ùh meh ka mangai ta xinoe mangai
diac wì aih,

48 atìq ka jò khoe tech rađeh, cwìang đòeq jah
baxon yŏc hlài haq dua oe raq i: moeq ngai oh

daq haq ma haten jah lam baxon ahlài haq.
49 ùh mìh ùh dùch, ùh meh kon mìh kon dùch,

ùh meh mangai hadròng ma haten hanoh jah
baxon hlài haq; ùh meh tàng cla haq plàih, aih
haq hanoh jah baxon hlài dađeh.

50Haq hatình ka mangai ma rot pang hanam
leq haq ma khoe tech rađeh trùh ta hanam lem
bùi; maneh đòeq baxon hlài aih tình tiaq kùng
ma baha ka mangai abroq ta ƀài hanam aih.

51 Tàng hanam oe raq bàc, aih hi tình tiaq sôq
ƀài hanam kô, haq ep caqnaih ma hatroq tiaq
sôq hanam ma oe i đòeq broq maneh baxon hlài
dađeh.

52 Tàng hanam oe toq biaq, aih èh hatình ka
mangai ma rot tiaq ƀài sôq hanam kô đòeq qnoh
ƀac baxon hlài rađeh.

53Mangai ma rot aih ep ngan wì tìah ka
mangai patìh kaq tiaq hanam, mangai rot ùh
khòh ùh dèh ùh dèm ka wì haq.

54 Tàng ùh jah baxon yŏc hlài haq tiaq bài
trong kô, trùh hanam lem bùi aih èh haq xam ƀài
kon calô haq jah loh dech.

55Majah qmang aih Isorli aih hapŏng au, aih
la hapŏng au ma khoe qnoh deh enh Êdip. Au kô
raq Jêhowa, Boc Plình pì.

26
Ùh jah kùh waiq radua qmù kiac

1 Pì paq broq ƀài radua qmù kan kiac; paq
paqnàng radua qmù, ùh meh hmo ngè, taneh
gùng pì paq dèch paqnàng hmo i pùng achìh

đòeq kùh waiq enh ngèa haq, majah qmang aih
au kô raq Jêhowa, Boc Plình pì.

2 ep wèq hì sabat au, rai ta-iu nòe hadròeh au.
Au kô raq Chuaq Jêhowa.

cabô iu tiaq bàu Chuaq Jah xôq ramot
5 Jò blai qmau da pì ùh catech trùh jò git nho,

jò git nho ùh catech trùh jò rai maq; pì jah acaq
ka panàc, jah oe ka catèm dèh ta gùng cla.

6Au caqnìh kan catèm ta taneh diac, pì kùi ùh
yùq ka cabô taqnhùq; au hnan đac ƀài ngè ngang
dù loh khoe ka gùng pì, chang jaoq ùh dèch enh
qnhèq ka gùng pì.

7 Pì hnan ƀài lình ma tabêq ka pì, wì aih jah
tacro enh qneq ka chang enh ngèa pì.

8 Pì padam ngai hnan tiaq moeq hrinh; moeq
hrinh hnan tiaq moeq muàn, ƀài lình tablêq ka pì
jah tacro ka chang jao ajang ngèa pì.

9Au hwi hlài ti pì xam kan ha-och tamèt ka pì,
broq ka pì jah chèch lòe tam ka bàc, rai wèq deh
tajao au ti pì.

10 Pì jah acaq dèh qmau dùnh, èh qnoh ma
dùnh đòeq qmùt ònh maneo

11Au jah đòeq deh nòe oe taqne pì, mahua
yiang au ùh tagit ka pì

12Au jah lam taqne pì, broq Boc Plình pì, èh pì
broq mangai da au.

13Au kô raq Chuaq Jêhowa, Boc Plình pì,
Mangai khoe qnoh pì loh enh Êdip, đòeq pì ùh
hìaq broq hapŏng dìc. Au khoe goh long ech pì,
đòeq pì jah lam rai dèch gàu.

14Mahaq tàng pì ùh tamàng au, ùh broq tiaq
ƀài ranenh kô,

15 tàng jù đac bàu au, mahua yiang pì tablêq
hlài ka ranenh au, loh ka ùh broq tiaq ranenh
au, tablòq ka tajao da au,

16 aih èh, kô ƀài trong au caqnìh am ka pì: Au
caqnìh ka pì kan ramòt, ƀài kan yinìq tôq tanget,
broq ka pì pùa mat, tagah lep ta mahua yiang.
Qngwan ka pì rai maq, lình wì blah acaq dŏng.

17Au plôh nòeh ka pì; ƀài lình wì jah hnan tiaq
jêh pì, mangai ma tagit ka pì gen padit pì, pì
cadàu amot yac ka ùh i cabô hnan tiaq.

18Khoe qmang aih yàng pì dua ùh waq tamàng
au, aih èh tiaq yiniq lui pì, au phŏc tam loe tapèh
yàng đòeq hu baxa pì,

19 èh au bahech kan catèh xam kan cadoq
manoh pì. Au broq ka trŏc enh qnhèq ka gàu pì
cadoq tìah ka mim taneh enh qneq pì cadoq tìah
ka đùng,

20 padren pì lep qngwan, taneh ùh loh dahwèq
ka pì, long ùh loh plì ka pì.

21 Tàng pì dua enh tablêq ka au, ùh waq tàng
bàu au, aih èh đòeq tajì ka yiniq lui pì au caqnìh
tam kan ranàc loe tapèh yàng.

22Au thê ƀài ngè rôm wang trùh đòeq rùp
qnung kon pì, kap kaq ngè pì ma aban, jêh đac
dôq mangai pì oe palap toq biaq, đòeq trong pì
lam loh ka hawit

23 Yac ka khoe qmang aih dua pì ùh iu tiaq
trong au gùt bàt, dua oe raq tablêq ka au,

24 aih èh cla au kô hadai talêq hlài ka pì, èh
hòm taiq yiniq lui, au caqnìh kan ranàc ka pì loe
tapèh yàng hòm.

25Au caqnìh chang jaoq trùh enh qnhèq ka pì
đòeq tabroq chau pì ma khoe broq raliang da au

tajao; jò pì tagop ti dabau ta than phôq pì, au
caqnìh kan dài trùh taqne pì, tah qmùt pì ta tì
kŏng mangai git ka pì,

26 jò au aràng kan pangot hrah trùh, mòeq jàt
ngai adrùh bùh ƀênh pì ta tanùh, kìq ƀênh aih am
hlài ka pì; pì acaq mahaq ùh panàc. Nguyên-bổn
là: khi nào ta bẻ gãy cây gậy bánh của các ngươi

27 Yac ka khoe qmang aih, pì dua ùh tamàng
au, oe raq tablêq ka au,

28 aih èh kan noèh au hadai tablêq hlài ka pì,
èh taiq yiniq lui pì, cla au kô èh ma phŏc pì loe
tapèh yàng hòm

29 Pì jah kaq jam deh kon calô cadrì cla pì.
30Au raliang đac ƀài nòe haqnhèq pì, raliang

qnìh ƀài radua qmù mat mahì, đòeq hanang pì
enh qnhèq ka hanang radua qmù kan kiac pì,
mahua yiang au ramòt ka pì.

31Au broq ka nòe plài pì loh ka raliang, nòe
hadròeh loh ka hatinh hatot, au pi oe waq kan
xua thùm ƀài ramènh pì hòm.

32Au broq ka gùng aih loh la raliang, jaq
mangai ma tablêq ka pì oe ta-aih ep loh ka
hamàih.

33Au broq pì prah priang ta ƀài diac qnoeq rai
hroe qnoh chang hnan tiaq atìq ka pì: gùng pì
loh ka cađac clui, than phôq loh ka hawit.

34 Jò taneh khoe cađac clui, pì oe nòe taneh
diac ma tagit ka pì, jò aih èh taneh jah padài ƀài
hanam sabat.

35 Jò taneh jah cađac clui haq jah padài, majah
qmang aih jò pì oe ta taneh aih, haq ùh jah padài
ta ƀài hanam sabat pì.

36 Taqne pì tàng i cabô ma oe rìh, au broq ka
wì haq loh ka lèu nòe taneh diac wì ma tagit ka
pì; atêh hla cro xôq broq ka wì haq cadàu amot,
tìah ka cadàu ka chang jaoq, tacro mahaq ùh i
cabô hnan tiaq.

37Mangai kô cro raxon enh qnhèq ka mangai
tau tìah ka cro ajang mùh chang, ùh i cabô hnan
tiaq wì haq, pì ùh nui dràng oe enh ngèa mangai
ma git ka pì.

38 pì cachìt lùch ta taqne ƀài mangai diac wì,
taneh wì haq lonh yŏc pì

39 Taqne pì loq i cabô ma oe rìh, wì haq jah
cachìt yen nòe taneh diac mangai ma tagit ka pì,
aih jao yiniq lui enh wì kan cadraq dài wì haq
majah ep cachìt yen yen.

40 Jò aih wì haq hi canau loq deh ka yiniq lui,
xam kan ngang dù da wì kan cadraq, xam kan
wì haq ma àu tablêq ka au.

41 Bìac aih dài au majah tablêq ka wì haq,
qmùt wì haq ta taneh diac ma git ka wì haq. Jò
aih tàng joq manoh cliac ùh kat akia da wì haq
loq paqnoh rađeh rai iu tiaq trong au haqnauq
phŏc kan yiniq lui wì haq,

42 aih èh au hi hmàng hlài tajao au khoe broq ti
Jacôp, ti Ysac, xam Apraham rai hmàng hlài trùh
gùng kô.

43Majah qmang aih jò taneh diac wì haq
cađac clui, aih haq jah padài sabat toq aih
hanam jò pi i ka wì ta aih, wì haq ep chìuq phŏc
dèh kan ngang dù, majah qmang aih wì haq
khoe dù đac bàu au, manoh cliac wì haq khoe
ramòt đac ka ranenh da au.



LÊWI 26:44 xci LÊWI 27:6

44 Yac ka qmang aih, jò wì haq ma oe đeh ta
taneh diac ma git ka wì haq, dua au ùh cađac wì
haq, ùh i ramòt đac ka wì haq loh qmòe ep ka
cachìt lùch dŏng, èh hadai ùh tabòq tajao au ma
khoe broq ti wì haq, majah qmang aih au kô raq
Jêhowa, Boc Plình wì haq.

45Mahaq taiq wì haq, au hmàng hlài tajao đeh
ma khoe broq ti kan cadraq wì haq đòeq qnoh
wì loh khoe enh Êdip enh ngèa bàc diac, đòeq
broq Boc Plình wì haq. Au kô raq Chuaq Jêhowa.

46Aih la ƀài bàu thê, ranenh, xam trong
taqmroq enh Chuaq Jêhowa thê Môise, broq loh
taqne Chuaq xam mangai Isorali.

27
Bàu waiq khàn xam bài ngè dèch ka Boc Plình.

1 Chuaq Jêhowa doe hòm ka Môise:
2Anoe ka Isorali qmang kô: Tàng mangai leq i

bàu waiq dang ma yeo crài, aih la yŏc mangai
đòeq dèch am ka Chuaq Jêhowa, aih pì tình
maneh jaq haq, jaq ạih èh jah Chuaq Jêhowa.

3 Tàng pì tình maneh jaq mangai calô pang
baiq jàt trùh baiq jàt tadràu hanam, aih tình
padam jàt siac lo ƀac, tiaq jaq siac lo nòe
hadròeh Hãy xem XuXh 30:13

4 Tàng joq kon qyoh enh padam trùh baiq jàt
hanam, aih tình baiq jàt siac lo ka kon calô, èh
mòeq jàt siac lo ka kon cadrì.

6 Tàng kon nga bu moeq khê trùh padam
hanam, aih tình padam siac lo am ka kon calô,
èh piq siac lo ka kon cadrì.

7 Tàng mangai craq pang tadràu jàt ta atŏc, aih
tình mòeq jàt padam siac lo ƀac ka gucalô, mòeq
jàt siac lo ƀac ka gucadrì

8 Tàng mangai waiq khàn aih pa hamoq hrình,
ùh hlàt am tiaq maneh jaq pì ma khoe qnoh, aih
aràng haq trùh ajang mangai pajàu đòeq haq
tình am. Mangai pajàu hi pajaq am ka mangai i
bàu waiq dang aih mac ka haq bu hlàt pang leq.

9 Tàng waiq dang tèu am dèh ngè aban đòeq
broq ramènh dèch am ka Chuaq Jêhowa, ngè ma
dèch aih hi wìh wìa hadròeh.

10Wì ùh khòh yŏc kon ma yeo lem hu halìh
kon ma yeo qmèq, hanoh ùh jah yŏc ma yeo
qmèq halìh ka ma yeo lem. Tàng yŏc ma kô halìh
ka ma tau, aih èh dìq baiq dìq wìh wìa hadròeh.

11 Tàng ngè aban aih ùh hruah aih ùh khòh
broq ramènh dèch ka Chuaq Jêhowa, aih ep
aràng ngè aih trùh enh ngèa mangai pajàu,

12 khoe aih mangai pajàu hi mac ka ngè aban
aih lem loq qmèq đòeq hu pajaq. Wì ep tiaq
maneh mangai pajàu khoe pajaq đòeq caqnaih
ƀac.

13 Tàng joq enh baxon yŏc hlài, aih ep kop tam
mòeq phàn padam maneh jaq mangai pajàu ma
khoe qnoh.

14 Tàng mangai leq enh dèch dèh hnim broq
dahwèq hadròeh ka Chuaq Jêhowa, aih èh
mangai pajàu ep ngan hnim aih lem loq qmèq
đòeq tình maneh jaq; wì ep yŏc jaq mangai pajàu
ma khoe qnoh.

15 Tàng mangai khoe dèch dèh hnim enh
baxon yŏc hlài, aih èh haq ep kop tam mòeq

phàn padam maneh jah khoe qnoh, khoe aih
hnim hi jah da haq.

16 Tàng mangai leq lah dèh moeq phàn ruàng
da hnim cla đòeq dèch ka Chuaq Jêhowa, qmang
aih maneh jaq haq jah tình tiaq adrech wì ma
rai, aih la padam jàt siac lo ka moeq ôme adrech
qmau.

17 Tàng wì dèch dèh ruàng am ka Chuaq Jêhowa
pang Hanam lem bùi, aih èh jah waq troq jaq

18 Tàng wì dèch dèh ruàng atìq ka Hanam lem
bùi, mangai pajàu hi tình tiaq pang hanam ma oe
i trùh ta Hanam lem bùi đòeq tình maneh jaq
ruàng, èh lùa hlài ƀac jaq ma khoe qnoh.

19 Tàng haq ùh baxon yŏc hlài, èh wì khoe tech
ka mangai qnoeq, aih èh haq pi jah baxon yŏc
hlài hòm.

21 Trùh Hanam lem bùi, ruàng loh enh tì kŏng
mangai rot, hi wìh wìa hadròeh, tìah ka đùng
ruàng jah dèch ka Chuaq Jêhowa, haq hi jah broq
kùng hang ka bài pajàu.

22 Tàng cabô dèch ka Chuaq Jêhowa ruàng đeh
rot, ùh xài ruàng enh cadraq,

23 aih mangai pajàu tình tiaq jaq taneh ma
khoe dì trùh ta Hanam lem bùi, khoe èh wop hì
aih raq mangai kô ep caqnaih jaq ma khoe dì,
qmang ka ramènh hadròeh dèch ka Chuaq
Jêhowa.

24Hanam lem bùi, ruàng aih hlài dèh ta cla
mangai tech, aih la hlài ta cla wì.

25 Rìm yiniq ep tình tiaq maneh siac lo da hnim
kùh waiq: moeq siac lo aih baiq jàt gêra.

26Mahaq ùh cabô jah dèch kon ramua da ƀài
ngè đeh ma ban, yac ka ƀo ka trìu, majah qmang

aih ƀài ra ramua aih tiaq ranenh aih khoe da
Chuaq Jêhowa.

27 Tàng ngè aban aih ùh sròeh, wì jah baxon
yŏc hlài tiaq maneh jaq khoe tình, ep kop tam
mòeq phàn padam maneh jaq, tàng ùh baxon
yŏc hlài aih ep tech tiaq mac ka maneh jaq ma
khoe tình.

28Mahaq jò cabô ma khoe yŏc kùng hang đeh
ma i đòeq dèch ka Chuaq Jêhowa, yac ka mangai
yac ka ngè aban, yac ka ruàng enh kan cadraq,
aih ùh jah tech ùh jah baxon yŏc hlài, majah
qmang aih yiniq cleq khoe dèch aih wìh wìa dìq
jaq hadròeh am ka Chuaq Jêhowa.

29Dìq dŏng ƀài thèq mòeq phàn mòeq jàt enh
taneh, enh ƀài dahwèq trùh ƀài qmau loh enh
ruàng trùh plì enh long, aih dìq da Chuaq
Jêhowa; aih la ngè khoe lah đòeq hadròeh ka
Chuaq Jêhowa

31 Cabô enh baxon yŏc hlài yiniq cleq ta thèq
moeq phàn moeq jàt aih dìq ep kop tam moeq
phàn padam maneh jaq.

32 Phàn mòeq jàt da calùh ƀo ùh trìu, aih la ƀài
ngè ma lam enh qneq ka long dùi, toq ma mòeq
jàt jàt aih la hadròeh, lah đòeq crài ka Chuaq
Jêhowa.

33Wì ùh khòh hadro ràih ma lem ma qmèq,
hadai ùh khòh halìh. Tàng joq halìh, kon ma
halìh aih èh xam kon majah halìh, dìq baiq wìh
wìa hadròeh; ùh jah baxon yŏc hlài.

34Aih la ƀài ranenh Chuaq Jêhowa doe Môise,
đòeq anoe am ka Isorali, ta bui wang Sina-i.

